
 -حيا لوپټې يې څيرې دچې  !هغو مظلومو خويندو ته
او د  موسکاګانې يې تروړل شوې څيرې شوې دي،

ظار ورتلو په انت تورو تمبو تر شا د معتصم د زندان د
 شپې سبا کوي.

 
 چې ايمان او غيرت يې د ام  هغو پتمنو لوڼو ته! د

حيا او عف  د پردو تر شا معصومې مسکاګانې تاندې 
 ساتلې دي.

 
عزت ساتلو  د خپلو خويندو چې د  !هغو شازلمو ته

 .لپاره يې خپلې خيالي ځوانۍ په اورونو لولپه کړې
 احمدي

 

  



  



پر دې کتاب د انقلابي شاعر ښاغلي اکرام الدين مفتون صاحب د 

 زړه درد!

 وب ويده شيـام د بې دينۍ په خــــقچې کوم 

 يــــــده شـــوب ويــــــــۍ په خــــــاهــــــبــل او تــــــيـذلـــــــد ت

 ـيــــي شــــــــــرتــــــــيــــــــــــــــې غــــار بـــــــــــــــخــــــــتــــو افــــــرانـــــــشــــد ک

 ده شيـوب ويـــۍ په خـــاشــــحـران د فــــشـې مــچ

 يــــــــالـــــې ګــــــــنـــــــــــې زولـــــرخــــــود تـــــــه خـــۍ بـــــــــکـــــــنـــيــج

 ده شيــــوب ويــــۍ په خــــلامــــان د غـــوانــــــې ځــچ

 و دا دیـــــــــــــم خـــــــــــــادي او غــــــــــــــــربـــــــــــــه بــونــــــتــــفـــاې م

 يـوب ويده شــه خــۍ پـــمـــې غــر د بـــيــمـې ضــچ

 ت

 

 د دردونو او ويرونو انځور

 فضل ولي ناګار پوهاند استاد

 ي:پرځای ويل )رح(د ختيځ نوميالي فيلسوف، شاعرِ اسلام علامه اقبال

 ګويم مسلمانم بلرزمـو ميـچ
 کـه دانم مشـکلات لااله را

موږ ته د اسلام سپېڅلی دين د يوه ميراث په ډول پاتې دی، او دا 

ې دل خو يواځر ګټلي زوی ته اسان وي. مسلمان کېرښتيا ده، چې پلا 

او نور هېڅ  ، څکه، څو بدني عبادات ترسره کوهدا نه دي، چې خوره

غم مه کوه. نه؟ د ))امت وسط(( مسؤليت ډېر دروند دی. که له يوې 

خوا راته د انسان په حيث د خلافت ربړه را تر غاړې ده، نو له بل پلوه 

يغام(( پلي کول مو د مسلمان په توګه غايي هدف دی. او د ))الهي پ

يوه ځليدونکې هينداره ددې لپاره بايد دنبوي مبارکو لارښوونو 

خلاق الله(( شو. يو ځل بيا د حضرت اقبال ملکوتي چغه او أ ))تخلقوا ب

 خپل مکلفيت سره پرتله کوو:

 يه شهادتګه الف  مين قدم رکهنا هي
 ن هونالوګ اسان سمجتهي هو مسلما



 ..................................................................................وامعتصما!

 

 ث

دا خو د مينې په شهادتځي کې قدم ايښودل دي. خلکو مسلماني ډېره 

فکر وينا ده، چې د اسلام شاهين اسانه ګڼلې ده. دا دکوم مسلمان م

رش کاله په مکه معظمه او مدينه منوره الوتنې وکړې، او بيرته ېد

اسمان ته والوت. اسلامي نړۍ چې څومره کمونيزم وسوځوله، او نن 

له هيچا نه پټه نه ده. زه نه دا  غربي ديموکراسي زوروي.يې څومره 

ږم، چې موږ غوندې مسلمانان به يواځې په ځان ساتنه او يا پر ېپوه

دې عذر چې بې وسه يو، د مسؤليت له ستر احتسابه وژغورل شو؟ نه 

 هيڅکله نه؟.

تاسو باور وکړئ، چې له دې څو پاڼو لوستلو وروسته خو زما اول له 

و بيا له ټولې اسلامي نړۍ خوا بده شوه، او په دې وويريدم، خپل ځانه ا

چې اسلام چېرته او موږ چېرې، موږ ددنيا د ډېر لږ ژوند لپاره تلپاتې 

اخرت هېر کړی دی. داسې ونشي؟، او داسې به خامخا کيږي، چې د 

سرغړوونکو او زموږ غوندې د تشو کالبوتونو بې احساسو پر ځای د 

متبادل امت او خلک راځي. ځکه الله تعالی د سنت له مخې )ج( الهي

 خپل دين د ساتنې ژمنه کړې ده.

 ج

لا د امت په خوږلن کې د سکروټو  خو له دې سترې نيمګړتيا سره سره

څو بڅري شته، چې د  اور اورکو غوندې رڼا کوي، او هغه د حمزه بابا 

 خبره:

 م په امو کېــد څپې غوندې چې ورک ش
 رته پـه اټـک يـمد تـوپان غـوندې را پـو 

زلمي ليکوال او روڼاندي ښاغلي نقيب الله ))احمدي(( زموږ له روان 

 روو اوېابه لپاره د دردونو، زګناورين نه د اسلامي امت د ويښت

 يې د ماضي په تناظر کې او هغه زخمونو يو څو بېلګې را ټولې کړې

دي. هغه چې ويده ضميرونه بيدارولی او ويښو ته د ې تحليل کړ 

رت پارونې يو ستر پيغام لري. ليکنۍ ژبه يې روانه، ساده او د غي

ليکوالۍ پر بنسټونو برابره ده. داسې چې له بلاغت سره د ابلاغ بهير 

په ښه توګه پر مخ وړي، او کله کله خو يې جملې او ترکيبونه دومره 

 لوړ پيغام پر اوږو واخلي، چې د لويو پوهانو وجيزه ترې جوړه شي:

د عظمت تاريخونه تل په هغو وينو ليکل کېږي، چې  ))د يوه ولس

تويدلو ته بې تابه وي، کله چې وينې وچې شي، اوښکې بيا نه 

 پکاريږي((.

يو ځل د روسانو د يرغل پر وخت د پاکستان مشر مرحوم جنرال 

ضياءالحق ويلي وو، چې د افغانانو ددې سترو قربانيو د قلمبند کولو 

ي(( اړتيا ده. دا خبره سمه وه، افغانانو چې لپاره خو د يوه ))نسيم حجاز 

د روسانو پر ضد کومې قربانۍ ورکړې، نن سبا ورته څوک هيڅ 

ارزښت نه ورکوي. دا ځکه چې موږ يوه سالمه جهادي رهبري او داسې 

 قلموال نه لرل، چې دغه د ))پېړۍ معجزه(( د هنر په ژبه تلپاتې کړي.

احمدي(( په تندريز احساس کې زه د درانه قلموال ښاغلي نقيب الله ))

د ويښتابه ولولې څپاندې وينم، او که دغه بهير همداسې د زړه په وينو 

خړوب وساتي، نو د هيواد د مستقبل پر افق به د ځليدونکي ))سبا 

 ستوري(( غوندې هر سپېده چاود په وړانګو وي.

 دده د فن د ابديت په هيله

 ناګار

 پوهنتون مېنه

۶۲/۷۷/۷۹۳۹ 

  



 ..................................................................................وامعتصما!

 

 خ

 ال خبرېليکو  د

وی  ي خو دمسلمانان اوسېږ پر مخ تقريباً درې نيم ميلياردهد زمکې   

، چې د ډېره د افسوس خبره دهنه لري.  نظاميو خپلواک اسلامي 

ر ه ميلياردونو مسلمانانو دين د نړۍ په کومه څنډه کې نه دی حاکم

لږ  .و لپاره کار وکړيتلد اسلامي نظام د را ته په کار ده، چې مسلمان

کې ولري، ما هم  ود محکومې اسلامي نړۍ درد  په زړ  ر لږه خو بايدت

د اسلامي امت د پاک لمنو لوڼو د حسرت فريادونه او د خپل زړه 

جه دا وه چې د مکتب دردونه انځور کړي دي. د دې ليکنې د ليکلو و 

کې وم نو يوې ترانې به مې زړه سخت درداوه، ترانه  ټولګيپه يوولسم 

                              داسې وه چې:   

 اځه     ګرانه ر  ې انګرېزان لوبې کوينه     راځه طالبه   په تور اوربل م

 را ځه طالبه                     اشنا                    ابو غريب زندان را مات کړه

 په سپين رخسار باندې مې جوړ دي پرهرونه 

 راځه طالبه                     اشنا                        د جېل دربان مو يهودي دی   

 ماته يې راکړل په اسلام نن پېغورونه 

 راځه طالبه                         اشنا                 چې مجاهد ورور مې خبرېږي 

 ما به خپل سر په دېواله مات کړی وينه 

ت انځورونه د دې ترانې په اورېدو سره به مې د دې خويندو د مظلومي

چې کله مې د پوهنتون  ،ېدل خو څه مې له وسه نه کېدلمخ ته ک-مخ

پل کېښود، د فکر او ذهن نړۍ مې پراخه شوه همغه  په چاپيريال

دردونه په حروفو او توريو بدل شول او د کاغذ پر سپين مخ مې انځور 

کړل ، د خپل مسؤليت د پوره کولو لپاره مې د اسلامي نړۍ ځوانانو 

کنې را ټول کړل. له دې لي کې ليکنهردونه د پيغام پر بڼه په دې د ته دا

ظلومو خويندو پيغام د امت د م يوازېه ده موخه ليکوالي ن مېڅخه 

 دی. هدفې ته رسول م بچيانو

د افغانستان د ځينو کيسو مشخص ځايونه مې ځکه نه دي ښودلي، 

مي اسلا  چې شايد څوک به يې ښه ونه بولي، که نه په افغانستان او

 نړۍ کې له دې نه هم ترخه حقايق شته، چې موږ نه يو پرې خبر.

، ستادپه پای کې د علم او عرفان له سر لاري، د پښتو ادب دروند ا

فضل ولي ناګار څخه مننه کوم چې دا  اندانقلابي شاعر محترم پوه

عادي کرښې يې راته په خپلې قېمتي سريزې ښايسته کړې او زه يې 

 ب العزت له درباره ورته د دارينو سرلوړي غواړم.تشويق کړم د ر 

همدارنګه د اوسني انقلاب تاند شاعر، د دردونو او ويرونو شاعر 

محترم اکرام الدين مفتون صيب څخه ډېر منندوى يم، چې د خپل زړه 

 درد يې په څو بيتونو کې راسره شريک کړ .

ا دا ليکنه د زړه له کومې مننه کوم چې زم هم له خوږو ملګرو څخهاو 

 کتله او ادبي غلطۍ يې اصلاح کړې.يې و 

د لومړي ځل لپاره د دې کتاب توري په ننګرهار اسلامي پوهنتون کې 

شهيد قاضي صاحب محمد قاسم امينزي په کمپيوټر کې  ورور ګران

ټايپ کړل او وروستی ځل ادبي اصلاح يې هم خوږ ملګري شهيد اديب 

چې وروسته دواړو د  وردګ وکړه، وقارزي صاحب محمد ادريس

ونه نوش کړل او امريکايي استعمار يې ارمانونه له شهادت جام

 خاورو سره خاورې کړل، پر قبرونو يې نور شه.

 درنښت

(احمدي))نقيب الله 

 !هندوستان تاريخ يې بدل کړ هغې نجلۍ فرياد چې د د

 هناهيد

 عرب سوداګرځينې  ،سرانديپ په ټاپو کې له پخوا سريلانکا د د

واد ته د تجارت لپاره تلل را تلل؛ خو کله چې يوسېدل. دوی به خپل ها

عربو په صحرا کې را څرګند شو؛ نو له دوی  د اسلام سپېڅلی دين د

 له ټولو لومړی شوه، چې سره هم د خپل نوي دين مينه او تلوسه پيدا

ابوالحسن دې ټاپو ته له سوداګرۍ او د اسلام له پيغام سره راغی. او 

سپېڅلي دين وړانګې ورسولې. لکه څنګه  ته يې د اسلام د دې ټاپو

چې د دې ټاپو د مسافرو عربو له مخه لا له اسلام سره مينه وه؛ نو ډېر 

ود ت توحيد کلمه وويله او د توحيد استازي ته يې ډېر په شوق يې د

وخت په تېرېدو سره دې خلکو عربو ته د حج او جهاد  هرکلی ووايه. د

 ه ستونزو ډک خطرناک سمندري سفرونه کول. لپاره اوږده اول

الله)ج( يو زوی خالد او يوه  ابوالحسن هم ددې ټاپو هستوګن شو، او

 چې ناهيده نومېده ورکړل. لور

کله چې ده وروستی ځل د حج او جهاد په سفر له خپلو ملګرو سره د  

کلن وو او له جهاد سره يې ۷۰ حرا ته د تلو تکل وکړ، نو خالدص عربو

چې دی هم جهاد ته ورسره  وغوښتلمينه وه له پلاره يې  کچېبې 

بوځي؛ خو پلار يې دده د مور د ناروغۍ له لاسه پرېښود او خپله په 

 دې مسافرو نه بيا د بيرته راستون شو اودی سفر روان شو، چې نه 

 څه درک معلوم شو!

ن يا په سمندري سفرونوکې غرق ډېر عرب دلته يا په جهاد کې شهيدا

ياخو د سند د ظالم حکومت له خوا بنديان شول، چې له دې  او شول

 جملې څخه ابوالحسن هم و.

دې بې سر پرسته عربو غوښتل چې خپل هېواد ته ولاړ شي او د عربو 

د بن خليفه وليد برم او عروج منارونه په خپلو سترګو وويني؛ د وخت 

 بن يوسف هم غوښتل چې دا مسافر عرب خپلعبدالملک او حجاج 

وطن ته را ستانه شي، چې اولادونه يې له اسلامي زده کړو او د جهاد 

 له سپېڅلي نعمت څخه برخمن شي.

زبير يې ور ولېږه چې دا مسافر عرب خپل هېواد ته راولي. زبير چې 

تکړه ځوان، مجاهد او زړور کښتۍ وان و د سرانديب ټاپو ته ورسېد. 

ور ځې وروسته د هلته مېشتو عربو ورته تود هرکلی ووايه. څو 

سرانديب پر ساحل څو کښتۍ ولاړې وې خالد، ناهيده او نور عرب له 

خپل ټاټوبي څخه د خپل اصلي وطن پر لور ستنېدل. د سرانديب پاچا 

ورسره په خورا درناوي مخه ښه کوله او د بصرې حاکم حجاج ابن 

 لېږل.و يوسف ته يې ځينې سوغاتونه هم 

د دمې لپاره د دېبل پر ساحل لنګر له څو ورځو مزله وروسته کښتيو 

واچاوه، چې په دې وخت کې د دېبل د ظالم او مکار والي پرتاب رای 

خو په پای کې  له خوا پرې حمله وشوه. عربو ځوانانو مقاومت وکړ؛

ټول بنديان شول يوازې خالد او ناهيد د دښمن له منګولو څخه بچ پاتې 

 .ه. لټون يې دوام درلودشول او په يوه ګوښه ځای کې يې پنا واخيست

د عربوکونډو او يتيمانو په زندان کې ترخې شپې  ورځې تېرولې او  

ناهيد يې په غم ډېره غمجنه وه. چې بالاخره يې هغه فرياد اوچت کړ 

را او کس چې په ځواب يې د سند د مغرور پاچا تاج او تخت هم د قيصر

پل ټپي هم وه خ غوندې د عربو د سارايانو په پښوکې ولوېد. ناهيد چې

غيرتي قوم ته يې په خپلو وينو پر يو سپين دسمال باندې د خپل زړه 

ليک يې زبير ته چې د قدرت  دا رد او د اسيرانو حال انځور کړ.د

معجزې له زندان څخه راخلاص کړی و ورکړ. چې حجاج ابن يوسف 

 ته يې ورسوي. دليک مضمون داسې و:

استازي له خولې د مسلمانو  زما باور دی چې د بصرې والي به د)

ماشومانو او تورسريو حال اورېدلی وي، خپل زړور پوځ ته به يې پر 

اسونو د زين اېښودلو امر کړی وي؛ خو که د حجاج بن يوسف وينې 

سړې شوې وي، ښايي زما دا ليک هم بې اغېزې اوبې ګټې وي. زه د 

 و خونديابوالحسن لور يم، زه او ورور مې تر اوسه د دښمن له منګول

يو؛ خو زموږ نور ملګري د  داسې دښمن په زندان کې دي، چې په زړه 

کې يې د رحم او کرم ځای نشته، د زندان داسې تياره کوټې په ذهن 

کې راوله چې د زندانيانو غوږونه د اسلام د لښکرو د اسونو د پښو 

غږ اورېدو ته انتظار وي. دا يوه معجزه وه چې زه او ورور مې د دښمن 

منګولو ژغورل شوي يو؛ خو زموږ لټون دوام لري او ښايي موږ هم   له

يوې تيارې خونې ته ولېږدوي. دا هم امکان لري، چې تر زندان د مخه 

د مرګ په خوب ويده کړي. او د دردناک انجام نه وژغورل  زما زخم ما

 چې هغه توند ،شم خو په زنکدن کې به زما دا ارمان په زړه پاتې شي

پل خ افريقا او ترکستان پر دروازو ولاړ دي، د پاره يې داسونه چې س

 قوم د مظلومو لوڼو او يتيمانو مرستې ته را ونه رسېدل. 

هغه تورې چې، د روم او ايران د مغرورو شاهانو پر  ؟ايا دا ممکنه ده

د د مغرور راجه پر وړاندې سر د  تندر په څېر را کوزې شوې، د سن

ږم؛ خو اې حجاجه! که ته ژوندی وې، د زه له مرګه نه وېرې !پڅې شي

 کونډو مرستې ته را ودانګه! خپل قوم د يتيمانو او

 )نـاهــيـد د يـوه غيـرتـي قـوم بـې وسـه لـور(

هغې تور سرې اواز و، چې د سند نقشه يې بدله کړه. دا هغه فرياد  دا د

 و، چې د هندوستان تاريخ يې واړاوو. زبير له دې پيغام سره د عربو د

ه ورسېد، په داسې حال کې د سارا پر لور وخوځيد. کله چې بصرې ت

بن يوسف دربار ته حاضر شو، چې په دربار کې د حجاج اوولس حجاج 

(  وراره او د قتيبه بن مسلم غوره پوځي سالار محمد بن قاسم ۷۱کلن )

هم و. حجاج بن يوسف چې اوسپنيزو مټو يې دوست او دښمن دواړه 

خوانی حجاج نه وه، چې کعبه يې په کاڼو وويشتله وېرول، اوس هغه پ

او سپېڅلي مسلمانان يې په شهادت ورسول. بلکې اوس  د اسلامي 

ټولې جهادي چارې د  د شرقي نړۍ نړۍ د جهادي فتوحاتو رهبر و او

سند حالات ورته بيان کړل. د حجاج بن  ده په لاس کې وې. زبير د

وتې ګ و. له غوسې يېوانی هيبت راخپور شيوسف په څېره کې پخ

ومروړلې او شونډې يې وچيچلې. د زخمي زمري د کريږې په څېر اواز 

و وزې هم اوس زمريان د سند راجه دا جرئت !)يې له خولې اوچت شو: 

  (.!؟ته ښکر ور ښکاروي

زبير دسمال حجاج بن يوسف ته ورکړ. حجاج په وينو ليکلی ليک چې 

دلې يې لمبې په اوښکو ب څوکرښې ولوست، ورېږدېده. په سترګو کې

شوې. دسمال يې محمدبن قاسم ته ورکړ، هغه تر پايه ليک ولوست او 

ر جپوښتنه يې ترې وکړه: ستاسو فيصله څه د ه؟ حجاج بن يوسف خن

نقشه ور ښخه کړ ه او ويې ويل زه د  رراويوست، څوکه يې د سند پ

 م. و خلاف د جهاد اعلان کو  سند پر

سم د خلافت دربار د مشق ته مد بن قابن يوسف، زبير او مححجاج 

چې خليفه وليد بن عبدالملک هم د جهاد اعلان وکړي. کله چې  ،ولېږل

زبير او محمد بن قاسم د خليفه دربار ته حاضر شول. په وينو ليکل 

شوی خط يې خليفه ته وړاندي کړ. د حجاج په څېر وليد هم د ليک په 

يې دويم ځل په لوړ غږ د لوستلو زيات خفه شو. د درباريانو لپاره 

لوستلو هڅه وکړه؛ خو د څو فقرو له لوستلو وروسته يې غږ خپ شو 

او ليک يې محمد بن قاسم ته ورکړ. وروسته يې د مجلس له حاضرينو 

سره مشوره وکړه چې د جهاد اعلان وکړي. په پای کې د ټولو رايه دا 

 دا ذمه واري وه، چې بايد د سند مغرور راجه ته سمه لار  وښيي. خليفه

محمد بن قاسم ته وسپارله چې خلک جهاد ته تيار کړي. محمد بن 

جذباتي ويناوو او د  قاسم په دمشق کې زرګونه ځوانان په خپلو

ينو ليکلي ليک باندې د جهاد لپاره چمتو کړل. سره له دې ناهيدې په و

چې مسلمانان په افريقا او ترکستان کې په جهاد بوخت و او د دريم 

د خلاصېدو امکان نه ليدل کېده؛ خو د قوم د مظلومو تور سريو  محاذ

او ماشومانو فرياد د ويده قوم لپاره د اسرافيل شپيلۍ شوه. په يوه غږ 

مظلوم فرياد سره هغه  ناهيدې فرياد ته لبيک ووايه او له دې يې د

دې ځوانانو پلرونو د اسلام د عظمت تاريخونه  ې، چې دتورې وځلېد

و. کله چې پوځ تيار شو، يو سهار د دمشق خلکو له بامونو پرې ليکلي 

او بازارونو څخه د محمدبن قاسم د پوځ د جلوس ننداره کوله. د دنيا 

په تاريخ کې دا لومړۍ پېښه وه، چې يوې ليرې سيمې ته د پوځ 

 قومانده د يو اوولس کلن زلمي پر غاړه وه. 

ور ته د مور د محمد بن قاسم چې کله بصرې ته ورسېد، نو خپل ک

پوښتنې او اجازې لپاره ولاړ. د مور کوټې ته ور ننوت او د سپاهي 

په جامه کې ورته ودرېد، له سره يې جنګي خولۍ ليرې کړه، مور يې 

کړه: زه مې خپل مجاهد زوی  ورته وويل: زويه خولۍ دې بيرته پر سر

 په پوځي لباس کې ګورم. محمد بن قاسم له موره اجازه وغوښته، مور

څو په اسمان کې ستوري او سپوږمۍ  يې دعا ورته وکړه: چې تر

ځلېږي او لمر هره ورځ دنيا ته د ورځې د راتلو زېری ورکوي پر دنيا 

دې ستانوم روښانه وي، د قيامت پر ورځ  دې د اسلام او مجاهدينو د 

ميندو په صف کې زما غاړه ټيټه نه وي! محمدبن قاسم له موره را 

ن ب محمد کې نور پوځ هم ورسره يو ځای شو؛ د رخصت شو. په بصره

 ېدپه څېر توند د سند دښتو ته ورسقاسم دولس زره کسيز پوځ د سيلۍ 

سند پر اسمان د برسات د ورېځو په څېر را خپور شو. د سند راجه  او د

دده مخ ته شل زره پوځ را ولېږه، چې د محمد بن قاسم پوځ د سمندر د 

شاک غوندې ورسره واخيست. د سند قوي څپې په څېر د خس او خا

مغرور لښکر ته يې پرلپسې ماتې ورکړې. د اسلام لښکر به په ډېر کم 

کفارو د لښکرو په مقابل کې په مېړانه جنګېده، چې بالاخره  تعداد د

يې دردونه او  هغه هدف ته ورسېد، چې د دوی په زړونو کې

ه د تورو . هغه مظلوم بنديان چې د سند راجواحساسات پيداکړي و 

و د ولاړ و ا کې تمبو شاته اچولي و، اوس د خپل غيرتي قوم په څنګ

شکرانې اوښکې يې د ګريوان پر لوري بدرګه کولې. هغه ناهيده چې 

پرون يې په خپلو وينو خپل غيرتي قوم ته فرياد ليکه، اوس د هغه قوم 

 په څنګ کې ولاړه وه، چې د روم او ايران په څېر يې پر سند باندې هم

د خپل عظمت بيرغونه ورپول. هغو اسونو چې د افريقا ګېډه يې څيرې 

کړې وه او د مغولستان په دښتوکې يې د فتحو مزلونه لنډول، د سند 

. د اسلام هغه سپاهيان 1د مغرور راجه سلطنت هم تر پښو لاندي کړ

او هغه شازلميان چې د  ودلس او پرتګال پر دروازو ولاړ و چې د ان

 اسلام خه سينه هم دټکولې اوس يې د سند پر پراچين دروازې يې 

و. د اسلام هغه غيرتي زامن، چې د خپلو خويندو او  یبيرغ ټينګ کړ 

، نن يې خپلې وو  لوڼو د عزت او عظمت د ساتلو لپاره پيدا شوي

ازادې کړې وې. د سند  څخه خويندې د کفارو او ظالمانو له پنجو

ان د ځمکې پر سر د خپلو مغرور راجه ته يې ثابته کړه چې مسلمان

ژوند ټولې رنګينۍ د خپلو خويندو  خويندو بې عزتي نشي زغملی او د

او لوڼو تر عزت قربانوي. دا د ناهيدې د هيبتي فرياد پايله وه، چې سند 

د اسلام په قلمرو کې داخل شو. په لکونو کړېدلی ولس د خپلو ظالمو 

ه يې پنا يوړه. د توحيد غېږې ت پادشاهانو له ظلم څخه خلاص او د

و، چې زرګونو ځوانانو خپلې خيالي ځوانۍ د دوی د عزت و  ناهيدې غږ

د ساتلو لپاره قربان کړې. سند چې ظالمان پرې حاکمان و، اوس ور 

باندې انسانيت حاکم شوی وو. هر چا چې د جګړې په وخت کې 

مسلمانان ډېر لوی دښمنان بلل، اوس يې ترهر چا زيات خواخوږي او 

 ن ګڼل. د دوی د سينو ټپونه اوس د توحيد په کلمه سره رغېدل.دوستا

د بشريت په بڼ کې د عدل، مساوات او برابرۍ ګلونه غوړېدل. کله 

چې محمدبن قاسم )هغه ستر غازي چې د ژوند په پړاوونو کې يې د 

ماتې نوم نه پېژانده( د سند له فتحې څخه خلاص شو؛ نو هندوستان 

و له بده مرغه د وخت خليفه وليد بن ته يې د تلو تکل وکړ؛ خ

 ګدۍ و سليمان بن عبدالملک د خلافت پرعبدالملک وفات شو ا

 .له نړۍ څخه سترګې پټې کړې وې. حجاج بن يوسف هم کېناست

انتقام يې له  حجاج مخالفت درلود، نو دله ده سره  له پخواسليمان 

ابي بن قاسم ته د يزيد بن  محمدبن قاسم څخه واخيست. ده محمد

کبشه په لاس ليک لېږلی و، چې د اميرالمؤمنين سليمان بن 

 عبدالملک امر دی چې د پوځ مشري يزيد بن ابي کبشه ته وسپاري

د خلافت دربار ته حاضر شې. يزيد  او ته دده په اطاعت ولچک په لاس

بن ابي کبشه چې کله سند ته ورسېد، له سپاهيانو يې وغوښتل چې 

وري، او د خليفه ضروري پيغام ورته بن قاسم سره وګ له محمد

واوروي. کله چې دی د محمدبن قاسم د خوب خونې ته ور ننوت، 

ګوري چې دا د غيرت شجاعت او معصوميت مجسمه د خوب په نړۍ 

 سکا خپره ده.او ماشومانه معصومه م   کې ده او پر شونډو يې فاتحانه

ه څنګه ز يزيد چې ورته ځير شو، نو په سترګوکې يې اوښکې راغلې، 

داسې لوی انسان د خليفه دربار ته ولېږم! بيرته له کوټې را ووت. 

هغه ډېر بې پروا وويل  ،ر چې کله ورغی ليک يې ورښکاره کړسها

چې د خليفه امر دی، زه په لاسو کې ولچک اچولو ته تيار يم. يزيد 

خليفه دربارته نه ځې! ځکه د هغه په  ورته کړه: هېڅکله نه! ته به د

ه، ده ټينګار کاو ، خو ن دي او تاته يې ارادې ښې نه ديخاينا څنګ کې

چې خامخا به د خليفه امر مني. کله چې دی د خليفه له سپاهيانو سره 

روانېده، نو د  سند د لښکر قومندان را وړاندي شو، تر څو د تلو سبب 

پوه شو محمد بن قاسم ته يې وويل: ته مه ځه ته د کله وپوښتي چې 

امر وکړه! د دمشق د خلافت د دربار لوټې به سند ته درته سند خلکو ته 

راوړي. موږ ستا ملاتړي يو ده ورته وويل: زه هېڅکله داسې نه شم 

کولی چې مسلمانان په خپل منځ کې سره ټکر شي. کله چې د سند 

خلک خبر شول، ټول لارو کوڅو ته راووتل، په چغو چغو يې ژړل. د 

ښځو قطارونه ورته ولاړ وو، او ده  ځوانانو، سپين ږيرو، نجونو او

ورسره مخه ښه کوله. د ټولو په سترګو کې اوښکې وې او داسې 

. يجدا کېږ ورنه احساس يې کاوه لکه د هر چا ډېر نږدې خپلوان چې

 د او د خليفه په امر د صالح په لاس محمد بن قاسم د مشق ته ورسېد

او شجاعت لمر  . دا د غيرتپه دار وځړول شوپه واسط ښار کې  عراق

ولوېد. ) زموږ مطلب محمد بن قاسم او ناهيده و چې محمد بن قاسم 

 په ناهيدې باندې غيرت وکړ(.

اوس وا معتصما!

 وا معتصما !

يوه  رد مسلمانانو پ معتصم بالله په وخت کې روميانوعباسي خليفه  د

ونيوله؛ نو کفارو يوه  کړه. د عموريه کلا يېسرحد باندې حمله و 

مانه تورسرې له ځان سره بوتله او د خپل وحشيانه کردار له مخې مسل

ډول تکليفونه ورکړل؛ نو مسلمانه  -يې دې مظلومې ته تعذيب او ډول

 همېرمن مجبوره شوه، چې خپل غيرتي قوم ته فرياد وکړي، څو هغ

او عفت لمن يې شکولې ده. کله  لاسونه غوڅ کړي، چې د دې د حيا

ه نو د دې لظلومې ته پر مخ څپېړه ورکړه، چې يوه وحشي کافر دې م

ونکې چيغه ووته، چې و خولې نه بې اختياره هغه تاريخي او زړه لړز 

 او تر ننه يې ددې په څېر انان يې د غفلت له خوبه را پاڅولزرګونه ځو 

مظلومې او معصومې نجونې خپلو غيرتي وروڼو ته وهي. ددې تور 

او ويې ويل چې اې معتصمه! سرې له خولې د وا معتصما ! چيغه ووته 

کافر په خندا او ته چېرې يې ستا پر بې  وسه خور څه روان دي! 

تمسخر ورته وايي، چې اوهو معتصم چېرې دی! هغه به اوس په برګ 

آس سپور ستا مرستې ته را ورسېږي هغه له دې ځايه په سلګونو 

وا  نميلونو لرې دی ستا فرياد نه اوري. دا فرياد او خبرې يوه مسلما

ورېدې او د ديني جذبې له لوري سمدلاسه د معتصم دربار ته راغی 

 او د بغداد زړور بچي ته يې د دې مظلومې تور سرې فرياد ورساوه. 

معتصم باالله چې د عربي مور شيدې رودلې وې او د يو غيرتي پلار 

وينه يې په رګونو کې چلېده ډېر په غيرت په جوش او جذبه يې د خپلې 

خور فرياد ته لبيک ووايه او قسم يې وکړ چې دا مظلومه به مسلمانې 

 د دې وحشي کفارو له پنجو آزادوي. 

خپل غيرتي پوځ ته يې د تيارسئ امر وکړ. دده له امر سره يو ځل بيا 

هغه تورې وپړکېدې چې پخوا  يې هم د ظلم زنځيرونه شلولي وو. له 

تې چې د شعارونو او جذباتو سره هغه تورې هم له تېکو راوو 

 مسلمانانو د برم او عروج داستانونه پرې ليکلي وو.

هغه ګړندي آسونه ميدان ته را ووتل چې د عربو له صحرا به د توندې 

سيلۍ په څېر راښکاره او په ګردونو کې به ورک شول.  بيا به يا د 

لې او يا به يې د سند په دروازه ولاړ ول يا به يې د چېن دروازې ټکو 

دجلې سيند د اتلس زره  ې. د بغداد لمر اويرولڅافريقې دښتې 

سرښندونکو ځوانانو د پوځ جلوس ليده، چې د غيرت او عزت د آزادۍ 

مکې . د دې سپېڅلې ځولځمکه او آسمان په تکبيرونو لړز په تکل يې 

مخ بيا د هغو آسونو پښې ښکلولې، چې د عصمت او عزت د ساتلو په 

ېر ګړندي آسونه د عموريه کلا تکل يې مزلونه لنډول. د برېښنا په څ

وريه کلا د ظلم زنځيرونه مات پر درشل و درېدل، ډېر ژر يې د عم

 او د بري بيرغونه يې پرې ورپول . کړل

معتصم د کلا په درشل کې پر برګ آس سپور د آزادۍ له زېري سره 

خپلې مظلومې خور ته ولاړ و او دا مظلومه خور يې هغه ځای ته 

څپېړه وهلې وه. وروسته معتصم ورته وويل چې  راوستله چې کافر په

ايا معتصم ستا فرياد ته لبيک ووايه او که نه؟ آيا ستا مرستې ته را 

ورسېد او که نه؟ هغې د شکرانې او ښکې د ګرېوان په لوري بدرګه 

کولې او په ګرمو اوښکو يې له معتصم څخه مننه کوله. معتصم هغه 

روله. او له خپل ټول مال سره کافر راووست، چې دا مسلمانه يې ځو 

 .9يې ددې ښځې غلام وګرځاوه

معتصم ورته يې وويل: موږ د خپلو خويندو فرياد ته داسې لبيک وايو! 

کافر ته هغه وخت پته ولګېده چې د هغه معتصم  په مخ کې ولاړ و 

چې د وا معتصما! چيغې له لسګونو ميلونو ليرې دلته د برېښنا په څېر 

ې پر دې سر خلاص شوی و چې دا هغه قوم دی، را رسولی و. اوس ي

چې د يوې غريبې او مظلومې ښځې لپاره خپل سرونه شيندي او د 

ساتلو لپاره سترې پاچاهۍ تر پښو لاندې کوي. د يوې  عزتد هغوی 

ښځې فرياد دوی دومره په جوش اوجذبه کې راولي چې هر يو تر بل 

يا دا هغه قوم دی مرګ ته ور مخکې کېږي او مرګ ته خاندي. په رښت

چې خپلو ښځو اولوڼو ته يې داسې عزت او ازادي ورکړې ده چې يوه 

قانون هم نه ده ورکړې. خپلې ښځې يې د نړۍ په ښځوکې سرلوړې 

کړې او دا فرياد چې دې مسلمانې خور معتصم ته کړی دی ترننه د 

د کفر او جبر په منګولو کې هغو خويندو پر خوله جاري دی چې 

هغوی د وا معتصما ! او وامحمدا! نارې وهي او د وخت  دي. ۍزندان

د وامعتصما! او  معتصم بالله او محمدبن قاسم ته خپل مظلوميت

کې بيانوي چې د وخت هر يو ځوان ته خطاب دی.  چيغهوامحمدا! په 

غسې ماوس راځو د هغو خويندو حال ته چې په ننني دور کې ورسره ه

 غې وهي.ظلمونه  کېږي او د وا معتصما! چي

 ريب له زندانه د وا معتصما ! چيغې او فريادونهد ابو غ  

 غريب زندان رامات کړه ابو
 په سپين رخسار باندې مې جوړ دي پرهرونه            

او د نړۍ له بدنامو  دان د عراق د بغداد په ښار کې دیابو غريب زن

ښو پې زندانونو څخه شمېرل کېږي. غواړم د عراق او بغداد د دردونکو

 صويرونه ستاسو مخ ته وړاندې کړم.ژوندي ت

بغداد د عراق پلازمېنه هغه تاريخي ښار دی، چې د عباسي خلافت په 

دوران کې يې ښکلا ساری نه درلود. هغه ښار چې د اسلام غازيان به 

ترې د نړۍ د فتحې او تسخير لپاره راپورته شول نو بيا به يې په مقابل 

و د دوی تورو به هره توره ماتوله، ځمکې کې هر لښکر ماتې خوړله ا

به لار ورکوله. هغه ښار چې او سېدونکي يې شهزادګان و او د عزت 

او غيرت داستانونه يې مشهور ول. عراق، هغه عراق چې امام اعظم 

ابو حنيفه رحمة الله تعالی عليه غوندې شخصيتونه يې نړۍ ته 

دې سپاهيان يې وړاندې کړي دي. هغه عراق چې محمد بن قاسم غون

درلودل. هغه عراق چې هارون الرشيد غوندې واکمنان يې زېږول. هغه 

عراق چې معتصم باالله غوندې غيرتي او قهرمانو ځوانانو يې غېږه 

ښايسته کړې وه. هغه عراق چې امت ته يې زرګونه علماء وړاندې 

کړي دي. او له غېږې يې علوم خپاره شوي دي. هغه عراق چې 

به يې د علم له کتابونو څخه ډک ول، هغه عراق چې د کتابتونونه 

تاريخ په پاڼو کې يې عظمت په زرينو کرښو ليکلی دی. او بالاخره 

 کاوه. هو! هغه ښار چې بچيانو او لوڼو يې د آزادۍ په فضا کې ژوند

په اسلامي نړۍ د غربي کفري استعمار تورې  !همدا عراق درته يادوم

ازې نه يو  رزېدو وروسته راخپرې شوې،فت له پورېځې د عثماني خلا 

مي هېوادونو احساس عراق بلکې د دې اور د لمبو تودوخه ډېرو اسلا 

ګران هېواد هم څو ځله مغرورو نړيوالو ته د عبرت  کړه، چې زموږ

 ړل.درسونه ورک

هـ ش کال پرې د غربي ۷۹۰۹عراق درته يادوم! هغه عراق چې په 

ځي امريکا متحده آيالاتو ناروا پو  مستکبرينو له خوا د ناټو په مشرۍ د

يرغل وکړ او يو ځل بيا يې په بغداد کې د چنګېز او هلاکو تاريخ را 

سره  خاورو ژوندی کړ رنګينې مدرسې او ښکلي کتابتونونه يې له

شوکت او اسلامي پت او عزت يې تر پښو لاندې  ،برابر کړل. هغه شان

مال ياوي بمونه استعکړ. آن تردې چې پر ماشومانو يې کلسټر او کيم

کړل. علما يې شهيدان کړل. زرګونه بې ګناه مسلمانان يې د زندان د 

تورو تمبو شاته وغورځول. په دې يې هم بسنه ونه کړه، د دې خنزيرانو 

د وحشت او بربريت لاسونه د هغو عفيفو او پاک لمنو پېغلو ابرو او 

يدلي. د دې عصمت ته هم ورسېدل چې تر اوسه يې مخونه لمر نه وو ل

وحشت او استکبار څپو ډېر مظلوم مسلمانان او ډېرې مظلومې تور 

سرې نړيوال بدنام زندان ابو غريب ته ورټېل وهل. او هلته بيا خدای 

 خبر څه ظلمونه او نادودې پرې وشوې.

زه غواړم د څو هغو خويندو فرياد ستاسو غوږونو ته ورسوم چې د ابو 

چيغې وهي. د نړۍ غافلو ځوانانو ته د   غريب له زندانه د وا معتصما !

 غيرت بلنه ورکوي او هغوی له خپله حاله خبروي.

النوره پاک لمنه پېغله څوتنو وحشي امريکايانو له مټونيولې ده او په 

ډېر وحشت سره يې زندان ته کشوي. دا په چيغوـ چيغو د نړۍ غيرتي 

ماله دې  مسلمانانو ته فرياد کوي؛ چې ماله دې ظلم څخه وژغورئ!

ظالمانو او خنزيرانو څخه خلاصه کړئ! خپلو غيرتي وروڼو ته خطاب 

کوي: اې زموږ د ابرو او عصمت ساتونکيو! تاسو چېرته ياست؟ په 

موږ باندې څه حال ده؟ تنها النوره نه بلکې په لسګونو او سلګونو 

پاک لمنې پېغلې د وا معتصما ! چيغې وهي او د نړۍ ځوانانو ته د 

ب کوي. خپلو غيرتي وروڼو ته وايي چې آيا ستاسو په منځ غيرت خطا

کې کو م معتصم او محمد بن قاسم نشته؟ ستاسو غيرت او شهامت 

 څه شو؟؟؟

هغه غيرتي مسمانان څه شو ل چې په خپلو تورو به يې د داسې سرکشه 

او مغرورو کفارو سرونه پرېکول؟ هغه مسلمانان څه شول چې د سيلۍ 

ځواکونه ورسره واخيستل؟ نن ولې د دې پراخ  په څېر به يې د کفر

جهان په کوم کونج کې معتصم او محمدبن قاسم نشته؟ نن ولې هغه 

د خپلو خويندو د حيا او ابرو ساتونکي نشته؟ نن ولې مسلمانان د هغه 

 ه خاطرپې مسلمانې مېرمنې د بې عزتي پيغمبر پر پله نه ځي چې د يو 

وشړل؟ نن ولې په مسلمه امت کې د  يې يهوديان د ابد لپاره له مدينې

خالد په څېر ځوانان نشته؟ نن ولې هغه ځوانان نشته چې د اسلام د بقا 

لپاره به پر ميدان د شهادت په تکل جنګېدل؟ هغه زلميان څه شول چې 

نړۍ ته يې ښايستونه راوړل. او له نړۍ څخه يې د بدرنګيو ټغر ټول 

نړۍ په ټولو ښځو کې کړ؟ هغه ځوانان  چې مسلمانې ښځې يې د 

سرلوړې او عزتمنې کړې، ولې نن زموږ پاکو لمنو ته د وحشيانو 

لاسونه را غځېدلي دي خو هيڅوک مو فرياد نه اوري. د ابوغريب له 

زندانه هغه په وينو رنګ ليکونه چې دې خويندو د خپل مظلوميت 

داستانونه پرې ليکلي دي ستاسو مخ ته وړاندې کوم. اول د النورې 

بيا د فاطمې ، عافيه صديقې او همدارنګه د افغانستان بعضې  خور

واقعات ستاسو مخ ته وړاندي کوم. د ابوغريب له زندان څخه د 

النورې خور د تن په وينو سور ليک دی، چې په دې وروستيو کې په 

البصره ويب پاڼه کې خپور شوی دی. دغه مسلمانه خور له يوې مودې 

ې د بند شپې سبا کوي او هلته د امريکا راهيسې په ابوغريب زندان ک

د وحشي تمدن د وحشتونو او اذيتونو ښکار ګرځېدلې ده. دا د خپل 

ژړوونکي ليک پيل د الله جل جلاله په سپېڅلي نوم سره کوي او بيا 

 ليکي:

 بسم الله الرحمن الرحيم

رمادي د خلکو په نامه چې زما هېواد وال او هم  د فلوجه، خلاديه، او

، او د نړۍ د هغوخلکو په نامه چې زما مسلمان وروڼه دي او ژبي دي

له موږ سره يې د غم او همدردۍ له احساس څخه لاسونه وينځلي موږ 

 يې له ياده اېستلې او هېرې کړې يو! 

د ابو غريب له زندان څخه ستاسو يوې بې ګناه خور د خپلو ګوتو په 

 سرو بندونو کې قلم نيولی او تاسو ته ليکي: 

دا د غم او ستم داستان له کومه پيل کړم، هغه ظلمونه څنګه بيان خو 

کړم چې د تقوا او عفت پېغلې يې دلته زغمي؟! زموږ د عفت لمنې دلته 

 داغل شوې دي، له سره مو د حيا پړوني غورځول شوي دي!!

هغه ظلمونه چې پر موږ هر وخت تېرېږي اوکېږي په قلم يې د بيانولو 

مريکايي درنده ګانو پرموږ داسې نادودې وس له ما سره نشته. ا

 -اوظلمونه وکړل، چې له امله يې د انسان جسم نه بلکې روح هم پولۍ

پولۍ کېږي.  د هغوی هوس او شيطانت پر موږ بې وزلو او کمزورو 

داسې منګولې خښې کړې، چې په موږ کې ورڅخه د سرغړونې او 

شوی، اوس احتجاج ساه نه ده پاتې. زموږ عفت او عصمت تروړل 

يوازې په پټو سترګو د مرګ انتظار باسو! ولې د ژوند لپاره مو څه 

 پاتې نه دي!!!

 د ازادۍ په چاپيريال کې ساکښو!

ستاسو  ګېډې له هر ډول نعمتونو څخه ډکې دي او موږ د زياتې لوږې 

څخه بې سده او په ځان پوی نه يو. تاسو خپلې تندې په يخو مشروباتو 

و ګيلاس اوبه هم نه رسېږي! تاسو په نرمو او وژنئ، موږ ته کله ي

پستو پالنګونو خوبونه کوئ، موږ شپې په اغزيو تېروو او د درنده 

ګانو غوسې اوکنځلې زغمو! تاسو د خوشحاليو په زانګو کې زانګئ، 

سترګې شو او په خپله بربادۍ ژاړي. اې د اسلامي  -زموږ تن سترګې

و د هغه د رسول صلی الله عليه الله تعالی ا نړۍ واکمنو! ايا تاسو د

؟ د دين او ملت له رويه ېلارښوونې له ياده اېستل فرمانونه او وسلم

خو تاسو زموږ د ابرو او عزت ساتونکي يئ؟ خو دا خبره چې تاسو د 

امريکا لپاره لاسونه او بازو جوړ شوي يئ او موږ حيران يو چې ولې 

لورلو سودا کړې ده؟ مو د څو ډالرو په بدل د خپل غيرت او همت د پ

 -امريکايي وحشي درنده ګانو زموږ د حيا او عصمت لوپټې څيرې

ړلې! په دې لاره کې تاسو او هغوی د و يې يو  څيرې کړې او په هوا

څخه څه ګيله! زما وروڼو چېرې يوې لارې لارويان يئ؛ نو له هغوی 

 !يئ

تو ک -تاسو زموږ سترګې د محمدبن قاسم د راتلو لارې ته په کتو

ستړې کړې. موږ د هوس په تېره چاړه حلالېږو؛ خو په ړنګو ساحلونو 

د محمدبن قاسم د راتلو غږ نه خپرېږي. تاريخ  ګواه دی چې د عراق 

په يوه ښارکې د کفارو د حملې پر وخت د يوې مسلمانې مېرمنې د بې 

ابرو کولو هڅه وشوه. د هغې فرياد د بغداد پر تخت ناست معتصم 

رسېد هغه لبيک ورته ووايه او د يوه لښکر په بدرګه باالله تر غوږ و 

يې ځان د هغې مېرمنې مرستې ته ورساوه؛ خو نن د دې پراخې اسلامي 

نړۍ په څنډه کې داسې څوک نشته چې زموږ چيغو او کوکارو ته 

 لبيک ووايي؟ هيڅوک نشته؟!

کې  رو شپوايا هره ورځ دا د غرونو په څېر سخت اذيتونه او په تپو تو 

 يو چا هم نه دي اورېدلې ؟ خپې سلګۍاو  ساندېږ د بې وسۍ زمو

د خدای لپاره زموږ خبر واخلئ؟ زموږ له پښو څخه د غلامۍ زولنې 

پرانيزئ. موږ د ابو غريب د زندان له لوړو ديوالونو سره سرونه وهو، 

په وينو کې لتې پتې يو. موږ ته له دې حالته نجات راکړئ! زه تاسو 

 چا ج( په خاطر چې د هغه نيول ډېر سخت دي، هرهمدغه خدای ) ته د

ته چې زما دا اواز او پيغام ورسېږي هغوی دې نورو ته د دې رسول 

فرض وګڼي او له دې ظلمونو څخه دې ټوله نړۍ خبره کړي. زه په 

کلکه غوښتنه کوم، که تاسو نور هېڅ نشئ کولای نو دومره خوکولای 

د امريکايانو په شمول ورک  شئ، چې د ابو غريب زندان د بنديانو او

او ليرې کړئ، چې څوک بيا موږ د مسلمانانو لوڼو ته دکفارو د اولادو 

ميندې ونه وايې. موږ ددې پرځای چې ستاسو او د خپل دين اسلام پر 

 سپېڅلې لمن داغ وګرځو، مرګ غواړو او د خدای لپاره و مو وژنئ!!!

 (1)ستاسو مظلومه او بنديوانه خور النوره

انو وروڼو! دا هغه دردوونکی او ژړوونکی ليک دی چې موږ مسلمان

او تاسو يې تنها توري او الفاظ ولوستل. څوک به پرې خفه شوي وي 

او چابه ژړلي وي؛ خو خفګان او د حسرت اوښکې به النورې خور ته 

څه ګټه ورسوي څو چې د دې اوښکو له احساساتي کاروان سره عمل 

ردو تر شا پټ حقايق به څومره سخت شي؟ هغه ترخه او د په ملګری ن

وي، چې پر دې مظلومو باندې تېرېږي! آيا تاسو دا زغملی شئ چې د 

النورې خور نازک او معصوم وجود دې د شراب خوړونکو مستو او 

وحشي درنده ګانو د مستۍ او شهوت آله وي! د ابوغريب په زندان 

 بره وي، نوکې د داسې ظلمونو زغمل چې د يو نارينه له وسه وتلې خ

د داسې کم وسو مېرمنو به څه حال وي؟ داسې فکر وکړئ چې دا 

داسې ګلاب دی چې مخکې يې لمر هم مخ نه و ليدلی؛ خو اوس د 

 پاڼې شوی دی.  -درنده ګانو په لاس کې مروړل شوی او پاڼې

مسلمان  هغوی د وحشيانو غوسې کنځلې او هر ډول تېری زغمي. دا د

ستا په خپله خاوره کې کافران خبره ده. چې لپاره څومره د بې همتۍ 

سو له خويندو سره داسې اعمال ترسره کوي او موږ دې د غفلت ستا

 په خمارکې ډوب يو؟!

 د جېل دربان مو يهودي دی                      
 ما ته يې راکړل په اسلام نن پېغورونه

لی تمسلمانانو! تاسو په انټرنټ کې هغه د ظلم او وحشت تصويرونه ک

شئ، چې موږ  يې په ويلو شرمېږو. له دې جهنمي زندانه چې اوس د 

امريکايي سپيو د فحشاء مرکز ګرځېدلی دی او دا د فحشاء بازار يې 

زموږ او ستاسو په پتمنو او عفيفو مسلمانو خويندو باندې ګرم کړی 

باندې انسانانو ته چيغې وهي؛ خو د خپلې بې وسۍ او  دی. د

ابو غريب د زندان له ديوالونو سره تر ټکر  مظلوميت چيغې يې د

وروسته بيرته را غبرګېږي د دوی چيغې د دې وحشيانو پر زړونو هېڅ 

اثر نه کوي، بلکې د دې چيغو او ساندو په ځواب کې يې بې شرمانه 

 او کړسندې خنداګانې اورېدل کېږي.

هغوی مسلمانانو ته وايي، د خدای په خاطر، که نور څه مو په وس 

نه وي، موږ  ووژنئ خو زندان له خاورو سره خاورې کړئ چې کې 

خاورې شي، چې بهر انسانيت ترې شرمېږي. پکې هغه کيسې هم 

امريکايان دومره د انسانيت له پولو وا وښتل چې له هېڅ ډول وحشت 

ي کفر  څخه يې مخ وانه ړاوه او د حق په مقابل کې غربي استبداد او

کړی دی چې د دنيا په هېڅ ځواک  استکبار داسې په غرور سر اوچت

يې سترګې نه ډکېږي؛ خو زموږ په زنګ وهليو اسلحو کې اوس هم لا 

څو د اجل مرمۍ پاتې دي. زموږ په مټو کې اوس هم قوت شته. زموږ 

سينې لا اوس هم د ايمان په نور روښانه دي. دلته اوس هم لا څو د 

 ځاله کې تر اوسهغزنوي او ابدالي بچيان ژوند کوي. د بازانو په دې 

 لا چندروکي نه دي زېږېدلي.

د نړۍ مسلمانانو او ځوانانو! که د دې مظلومې پېغلې دردوونکي 

 کړې او د قربانۍه ليک ستاسو په رګونو کې وينې په غورځنګ ن

ځمکې پر مخ زموږ د عزت  ميدان ته را ونه وځئ؛ په ياد ولرئ چې د

م، زه وايم چې يو غيرتي او عظمت ورځ ګرځېدلې ده. خو زه مايوس نه ي

او څپانده قوم د غفلت په خوب ويده دی او د دې ولس يوه غيرتي لور 

په لوړ غږ وايي، چې اې د اسلام غيرتي زامنو! تاسو د ځمکې پر سر د 

شوي ياست او  هرې لور او مور د عزت او عظمت د ساتلو لپاره پيدا

ځيرونه په نن ستاسې دا حال دی چې پتمنې خويندې او لوڼې مو زن

پښو کې د ابو غريب، ګوانتنامو او باګرام په وحشي زندانونو کې د 

ژوند او مرګ تر منځ دردناکې شپې سهار کوي. د دې خويندو 

فريادونه او ليکونه د هغه چا لپاره نه دي چې د ليک په لوستلو يا 

اورېدلو سره ناڅاپه احساساتي او يا جذباتي شعارونه ووايي. د څو 

ره يې وينه په غورځنګ شي او بيا چوپ شي، بلکې ژوندي دقيقو لپا

 اولسونه له اوښکو او احساساتو وړاندې خپلې تورې له تېکو را

باسي  او د دغه ظلم  د انتقام اور په خپلو زړونو کې په اوښکو او 

 کفر د ککريو په الوزولو سره سړوي.  دبلکې جذباتو سره نه، 

و احساساتو د هغو د سترګو دوا تاسو په ازاده نړۍ کې په اوښکو ا

نشئ کولی، چې په زرګونو کيلومتره ليرې ستاسو د ورتګ لارې 

څاري او ستاسو د تورو د برېښنا د ليدو په تمه ناکرارې دي. کاشکې 

ستاسو له دې اوښکو او جذباتو سره هغه اسلحې او تورې هم ځلېدلې 

ي. يکلي دوای چې ستاسو پلرونو پرې د اسلام د عظمت داستانونه ل

کاشکې په امت کې يو ځل بيا محمدبن قاسم او معتصم را پيدا شوي 

وای، چې د دې خويندو فرياد ته يې لبيک ويلی وای. او د ابو غريب 

اوسپنيز ديوالونه يې لړزولي وای. کاشکې د دې چيغو او فريادونو 

توري او کرښې چې د کاغذ پر سپين مخ ليک دي ستاسو پر زړونو 

و ستاسو جذبات را وپاروي، چې د حق ميدان ته را يرغل وکړي ا

ودانګئ، د دې خويندو د لوټېدونکي عزت او عصمت پوښتنه وکړئ. 

او هغو درنده ګانو ته داسې سزا ورکړئ چې په تاريخ کې بيا داسې 

پېښې تکرار نه شي. د خدای په خاطر، کفارو له مسلمانانو سره څه 

ول؟ ولې بې زړه شول؟ ولې د ونه کړل؟ دا مسلمانان ولې بې همته ش

عمربن الخطاب او خالد بن وليد پر قدم نه ځي؟ ولې په دنيا دومره مين 

شول؟ دا تجاوز او ظلمونه خو زموږ او ستاسو پر مسلمانو خويندو 

 باندې کېږي. 

مسلمه امت ځوانانو! باور وکړئ د دې قيصو په ليکلو سره زموږ له  د

وي! خو مجبور يو چې ددې زړونو وينې څاڅي. زړونه مو درد ک

مظلومو خويندو فريادونه درته انځور کړو. کېدای شي پر وجدان مو 

اغېزه وکړي. په زړونو کې مو جذبات را وپاروي. د ځوانۍ غيرت مو 

په جوش راشي. زما وروڼو تنها النوره خور نه ده، له دې سره نورې 

و او غډېرې بد نصيبې د وحشت ښکار شوې دي. ډېرو يې په سويو چي

خپو سلګيو د نړۍ له غيرتي ځوانانو مرسته غوښتې ده. ډېرو يې د 

خپل خالق په دربارکې اوښکې تويې کړې دي؛ خو دا امتحان او درد 

پر دوی نه دی، بلکې دا امتحان اصلا په ازاده نړۍ کې پر مسلمانانو 

النوره خور  او دی، چې په خوښيو مست دي. هلته که يوه فاطمه

و کفارو د صليب بچيانو زموږ ټولو مسلمانانو ابرو ځورول کېږي، خ

او عزت ته اخطار راکړی دی، چې ستا له پتمنو لوڼو سره ظلم او تجاوز 

کوي او بيا ستا غيرت ته د چېلنج او اخطار په بڼه ستا د همت د 

معلومولو لپاره د هغو جناياتو او ظلمونو عکسونه او ويډيو ګانې هم 

مان او ستا افغانيت ته چېلنج در کوي او خپروي. ستا غيرت، ستا اي

دې مظلومو خويندو سوي فريادونه، عکسونه او ويډيو ګانې او  ته د

ه دومره يې؛ خو ت يا پرې خبر څه په خپلو سترګو وينې يايې اورې او هر

ې د دې ظالمانو په ضد خپل اواز پورته کړې. د خپلواک نه يې چې د

ه له داسې ژوند ه خو سل ځله مظلومو خويندو پوښتنه وکړې. مسلمان

ه څ بې غيرتۍ ژوند د تر خاورو لاندې مرګ غوره دی. اخېر ستا دا د

 څه لپاره پيدا شوی يې؟  لپاره؟ ته د

راشئ! ستاسو مخ ته د هغې محجبې پېغلې، د هغه  ګل، چې له سره 

 پاڼې -يې د حيا پړونی غورځول شوی دی. د وحشيانو په لاس پاڼې

ګينۍ ور څخه اخيستل شوې دي، ليک خپور شوی دی، د ژوند رن

.د احساس پر رګونو مو اغېزه وکړيکړم، ګوندې 

 د شهيدې فاطمې په وينو سور ليک

فاطمه خور هم د خپل ژړوونکي ليک پيل په بسم الله او د الله )ج( 

د کتاب په سپېڅلو کلماتو کوي دا تاسو او دا هم د فاطمې خور له درد 

 او حسرته ډک ليک: 

 سْمِ اللَّهِ الرَّحْمَنِ الرَّحِيمِ بِ 

وَ اللَّه  أحََدٌ ) مَد  )1)ق لْ ه  ( وَلَمْ يكَ ن لَّه  1( لَمْ يَلِدْ وَلَمْ ي ولَدْ )9( اللَّه  الصَّ

وًا أحًَدٌ )  ((1ك ف 

د الله جل جلاله له کتاب څخه مې پورتنی سورت ځکه غوره کړ چې 

 وذ لري او د مومنانو پهدا سورت زما او ستاسې په نفسونو کې ښه نف

 زړونو کې خاص ځای لري.

اې د الله )ج( په لار کې مجاهدينو وروڼو! زه تاسې ته څه وايم؟ زه 

وايم چې زموږ ګېډې د زنا له اولادونو څخه ډکې دي؛ د هغه  تاسو ته

چا څخه دي، چا چې موږ غصب کړې يو. څوک چې د خنزيرانو او 

 شاديانو اولادونه دي.

ته دا و وايم چې دوی زموږ بدنونه داغلي، زموږ په مخونو او که تاسو 

لاړې تو کوي او قرانکريمونه يې زموږ په وړاندې شلولي دي الله 

 اکبر!.

؟ آيا رښتيا نه پوهېږئ؟ موږ ستاسې ئتاسو زموږ په حال نه پوهېږ

خويندې يو، الله جل جلاله به زموږ د حال پوښتنه نن يا سبا درڅخه 

 وکړي.

ه په بنديخانه کې پر موږ داسې شپه نه تېرېږي، چې يو يا قسم په الل

څو خنزيران په يو پاروونکي شهوت سره پر موږ حمله نه کوي! حال 

دا چې موږ هغه څوک يو چې پېغلتوب مو پاتې نه دی. له الله جل 

جلاله څخه ووېرېږئ، موږ ورسره ووژنئ، موږ ورسره والوزوئ، موږ 

ل دي چې دوی موږ غصب کړې يو او همداسې مه پرېږدئ! آيا دا حلا

له موږ څخه ګټه اخلي؟ له الله جل جلاله څخه و وېرېږئ، د دوی 

ټانګونه او الوتکې پرېږدئ چې بهر وګرځي، ټوله توجه مو د ابوغريب 

 د زندان پر لوري واړوئ.

زه ستاسې مسلمانه خور فاطمه يم! دوی په يوه ورځ  کې پر ماباندې 

 ې کوي، ايا عقل نه لرئ ؟له نهه کراتو ډېرې حمل

داسې فکر او تصور وکړئ، چې ستاسو يوه خور دا ډول غصب شوې 

 وي هغه به څنګه وي؟ ولې سوچ نه کوئ؟

زه ستاسې خور يم! له ما سره ديارلس نورې نا واده شوې پېغلې شته،  

چې د نورو پر مخ کې پر هغوی تجاوز کېږي؛ دوی موږ له لمانځه 

امې يې وېستلې دي، موږ ته د جامو د څخه منع کړې يو، زموږ ج

اغوستلو اجازه هم نه راکوي؛ اوس مهال چې تاسې ته زه دا ليک ليکم 

يوې پېغلې ځان وژنه وکړه هغه وخت کله چې پر دې يوه عسکر تېری 

وکړ. هغه يې پر سينه او ورون ووهله، سخت دردوونکی عذاب يې ور 

غو وواهه څو چې کړ. هماغه وو، چې هغې خپل سر  په ديوال تر ه

شوه. سره له دې چې ځان وژنه په اسلام کې حرامه ده خو زه  شهيده

هغه خور معذوره بولم او له الله جل جلاله څخه هيله لرم چې بښنه به 

 ورته وکړي؛ ځکه هغه ارحم الراحمين ذات دی.

اې زما وروڼو! يو ځل بيا درته وايم له الله جل جلاله څخه ووېرېږئ. 

ژنئ کېدای شي موږ دا آواز وکړو وا معتصما ! ! وا موږ ورسره وو

معتصما ! ! وا معتصما ! !. ليک پای ته ورسېد خو د ليک د ليکوالې 

 او له هغې سره  د نورو خويندو سره مرسته پای ته نه ده رسېدلې.                    

 وسلام

 )ستاسو بې وسه خور فاطمه(

يک مو هم ولوست اوس مسلمانو وروڼو! د فاطمې خور دردونکی ل

به مو زړه نور هم خفه شوی وي اوس به کېدای شي د عمل تکل 

 درسره پيدا شوی وي؛ ځکه دا د انسانيت پر لمن هغه داغونه دي، چې

انۍ دا د سرونو قرب شي() پر اوښکو نه بلکې په وينو مينځل کېدای 

غواړي دا د ککريو الوزول غواړي. دا د جبر او ستم کوم اور چې په 

ابو غريب او باګرام کې بل دی، موږ يې له ليرې تودوخه محسوسه 

کړې ده. هغه داسې چې زموږ څو خويندې، څو ميندې او څو وروڼه 

پکې سوځېږي خو موږ له هغو بد نصيبو او حقايقو څخه ناخبره يو، چې 

په نورو اسلامي ممالکو کې زموږ معصومې او مظلومې خويندې د 

ونو تړلې دې. دغه ليکونه د څو مسلمانو وحشت او بربريت په ځنځير 

همداسې په فلسطين، برما، عراق،  خويندو د مظلوميت ژوندی حال دی؛

سوريه، افغانستان، صوماليا، او نورو اسلامي ممالکو کې وحشي او 

مغرور واکمنان زموږ او ستاسو پر خويندو تر دې هم زړه بوږنوونکي 

 ظلمونه کوي.

يب او نورو زندانونو د تورو تمبو شاته نن که زموږ خويندې د ابوغر

د اسلام د مجاهدينو او غيرتي ځوانانو د تکبيرونو او موټر بمونو د 

اوازونو په انتظار دي، نن که دوی د الله اکبر د هغو نارو په انتظار 

دي چې اوس هم د کفر پر برجونو د زلزلې راوستلو توان لري؛ نو اې د 

تاسو ته سترګې په لار دي. د ژوند د  نړۍ غيرتي ځوانانو! دا خويندې

سختو کړاوونو زغملو او له هغو څخه د خلاصون تمه يې ستاسو په 

غيرت پورې تړلې ده، همداسې په نورو اسلامي ممالکو کې کړيدلي 

او محکوم مسلمانان زموږ په انتظار دي. د هغوی له ټپي سينو دا اواز 

ڼ ته يې عدل، اوچت دی چې کاشکې هغه مجاهدين چې د بشريت ب

انصاف او آزادي راوستله او نړۍ يې په شرعي ښکلا ښايسته کړله د 

نو له دې ظالم نه هم توره   خپلو خويندو، ميندو عزتونه يې وساتل،

واخلي غرور يې مات کړي، د دوی غيرت او شجاعت هغه اغزن بوټي 

 تر پښو لاندې کړي چې د انسانيت او آزادۍ لمن پکې نښتې ده.

وروڼو! يو څو دقيقې سترګې پټې کړئ، فکر وکړئ چې دا مسلمانو 

زموږ خويندې چې له داسې وحشتونو سره لاس او ګرېوان دي د 

حضرت محمد مصطفی صلی الله عليه وسلم د امت لوڼې دي. د فاطمې 

خور د ليک توري او الفاظ په ذهن کې راولئ، هغه څه وايي چې په 

! آيا ستا ذهن د دې خبرې د يوه ورځ کې پر ما نهه کرته تجاوز کېږي

 اورېدو توان لري؟ آيا ستا غيرت ته ګواښ نه متوجه کېږي؟

لس نورې داسې پېغلې وړاندې راځه! فاطمه وايي چې له ما سره ديار 

 پر وړاندې پرې په شرابو مست وحشي درندګان تجاوز ټولودي چې د 

به  آيا ستا به څه حال وي او د الله جل جلاله د دې آيت ځواب کوي.

ؤْمِن ونَ إخِْوَةٌ( که چېرته د مسلمانې خور په  څنګه وايئ، چې )إنَِّمَا الْم 

سترګه ورته ګورئ نو بيا ولې پرې غيرت نه کوئ، او که مسلمانه 

خور يې نه ګڼئ نو بيا کله مسلمان ياست! فاطمه خور وايې چې زما 

ترمخ اوس چې ليک درته ليکم، يوې خور ځان شهيد کړ، هغه څنګه؟ 

دومره يې  اسې چې زموږ په مخ کې يوه وحشي پرې تجاوز وکړ اود

 وځوروله چې په سينه او ورنو کې يې ورته زخمونه جوړ کړل. 

دې زورېدلې خور چې نور يې حوصله ختمه وه او نور يې د داسې 

 د د ابو غ ريب ظلمونو د زغملو توان نه درلود، نو خپل سر يې تر هغه

څو چې شهيده شوه! ماغزه يې دزندان پر  زندان له دېواله سره وواهه

 ديوال نقش شول او د غربي تمدن او وحشت يادګار يې پرېښود.

 چې مجاهد ورور مې خبرېږي                 
 به خپل سر په دېواله مات کړی وينه ما

د دې ترڅنګ نورو مظلومو خويندو ددې شهيدې بربنډ جسد ته په  

! د دې شهيدې او نوځواناحيرت او حسرت کتل. د نړۍ غيرتي 

مظلومې خور د بې وسۍ او بربنډۍ دغه تصوير د حال په ژبه د نړۍ 

 مسلمانانو ته څه وايي:

نړۍ ټولې ډېوې مړې کړئ،  ماته مه ګورئ، ماته نږدې مه راځئ، د 

تل لپاره ډوب شي، چې د  لمر، سپوږمۍ او ستوريو ته ووايئ، چې د

حال ونه ګوري. د هغې په ابو غريب په زندان کې څوک ما پر دې 

غړېدلو سترګو کې د ولس زامنو ته يوه هيله يو پيغام و، چې زه ستاسو 

عزت يم، تاسو زما په ابرو سوګند خوړلی شئ، زه هغه لوريم چې د 

دمشق په ماڼيو يې لړزه راوسته. د محمدبن قاسم توره ما له تېکي را 

ې معتصم راته اېستلي ده. سند زما لپاره فتح شو. زه هغه خوريم چ

لبيک و وايه. زه هغه موريم چې محمود غزنوي ته يې شيدې ورکړې 

دي. د سومنات بت ماتوونکي مجاهد ته ما للوـ للو ويلي دي. زه هغه 

ت او غير  لوريم چې په رګونو کې يې د صلاح الدين ايوبي وينه ده. د

 -عفت منارونه زما لپاره جوړ شوي دي. ما په دې وطن کې تر پـېړيو

 ؟!رانې ويلې دي. اې قومه زه څوک يمپـېړيو د فتحو ت

کې دعا وکړئ چې ستاسو د قوم د  د شهيدانو اروا! د خدای په دربار

ددې خاورې  ډک کړي چې دوی څخه ځوانانو زړونه له سکروټو

زموږ  چې ،چې زموږ وينې پرې توی شوې دي ،سپېڅلتيا هېره نه کړي

بدن له قيد څخه ازاده شي  ابرو پرې لوټ شوې ده. زموږ ساه چې د

هغو ميدانونو ته به والوزي چې زموږ وروڼه پرې د اسلام د بري د 

 بيرغونو د رپولو په هڅه کې دي. 

زه د مسلمانانو غوږونو ته د قوم د هغو لوڼو فرياد رسوم، چې 

عصمتونه يې لوټ شوي دي او هغه خويندې خپلو غيرتي وروڼو ته 

. هغوی پوښتي چې ايا تاسو د خطاب کوي چې پر موږ غيرت وکړئ

هماغه قوم بچېان ياست چې د انسانيت د ساتنې لپاره را پورته شوي 

و؟ ايا تاسو هماغه غيرتيان ياست چې تورې يې د ظلم د لاس پرېکولو 

لپاره او چتېږي؟ ستاسو ميندې پوښتنه کوي چې زموږ غيرتي زامن 

د عصمت  چېرته دي؟ ستاسو خويندې وايي چې د ظلم لاس چې زموږ

پر لور را اوږدېږي، زموږ غيرتي وروڼه چېرته دي؟ ايا تا سو د هغه 

لويې  -قوم بچيان ياست چې د يوې غريبې خور د عزت لپاره يې لويې

 موږ خپل رب تهې کړې؟ پر تاسو څه شوي دي؟ پاچاهۍ تر پښو لاند

دعا کوو چې اې د سزا او جزا مالکه! موږ  ته ټينګار او حوصله راکړې 

موږ بې وسي وينې، ته مو له کمزوريو خبر يې؛ خو خدايه دې ته ز 

وحشيانو ته زموږ کمزوري مه ښکاروې. زموږ مظلوميت يوازې ستا 

 د رحمت دروازه ټکوي. 

مسلمانانو وروڼو! سترګې مه خلاصوئ، اوښکې مه وچوئ. تنها د ابو 

غريب د زندان ناخوالې نه دي، بلکې ډېرې د حيا خاوندانې د وحشت 

شوې دي. فاطمه خور په دې جرم له داسې وحشتونو سره لاس  ښکار

او ګرېوان وه، چې د هغې ورور د امريکايي يرغل او ښکېلاک په 

حقوقو درواغجن مدعيان  مقابل کې توره اوچته کړې وه، خو د بشر د

د انسانيت پر پولو وختل او د خپل پوځي يرغل په مقابل کې يې د 

 رت او شهادت زړه يخ نه شو.راپورته شويو ځوانانو په اسا

 دې ورور په نيولو او شهادت باندې بريالي نه شول؛ نو فاطمې د د

انتقام يې له  ظالمانو مظلومه فاطمه ورسره زندان ته يوړه او خپل

شوه او د ابد  دې وحشتونو ښکار چې اخر د ،فاطمې څخه وا خيست

شوه او  ملګرېدنيا ته يې پنا يوړه. د شهيدانو له سپېڅلي کاروان سره 

د اسلام په تاريخ کې يې د مسلمانانو لپاره بوږنوونکی او له دردونو 

دې سپېڅلي دين لپاره قربان شوه او  ډک باب پرانيست. په خپله د

دې ورور  خپل کړېدلی او مظلوم وجود يې الله پاک ته وقف کړ. د

 ېمجاهد و د يرغلګرو په الوزولو او کبابولو يې زړه يخ نه شو. اخر ي

پر ابو غريب زندان د موټربم حمله وکړه او د شهادت لوړ مقام ته 

ورسېد؛ خو خپل د ژوند يادګار يې د استشهاديانو په قطار کې وليکه. 

د خپلې خور او نورو مسلمانو خويندو له عزت څخه يې ځان قربان کړ. 

 خپلو خويندو د عزت لپاره وشيندل. خپلې غوښې او هډوکي يې د

ب زندانه لږ د خپل کړېدلي او ځورېدلي هېواد پر لور اوس له ابوغري

ته شوې دي اوس راشئ ډاکټره  راځو. دلته هم ډېرې نادودې رامنځ

امريکا د وحشي تمدن د وحشتونو او اذيتونو  عافيه صديقي هم د

 ښکار ګرځېدلې ده.

 کې ډاکټره عافيه صديقي د بشري ځناورو په منګولو

ه زندګۍ خواږ  غو بد نصيبو څخه ده چې دډاکټره عافيه صديقي له ه

ورنه اخيستل شوي او د بشريت د دعوه لرونکو د وحشت ښکار 

 ګرځېدلې ده.

کستان اډاکټره عافيه صديقي هغه پاکستانۍ ډاکټره ده چې د موجوده پ

 او د خپلو تعليماتو لپاره امريکا ته تللېپه کراچۍ ښار کې زېږېدلې 

ې دکتورا کړې ده او يوه پوه عصبي ده. هلته يې د دماغو په برخه ک

ډاکټره ده. د تعليماتو په جريان کې په امريکا کې اوسېدله. ددې تر 

څنګ يې په ځينو روغتونونو کې دنده هم درلوده او د خپلې سرمايې 

زياته برخه يې په امريکا کې د مېشتو غريبو مسلمانانو مرستې ته 

 ځانګړې کړې وه.

امريکا پر تجارتي مرکزونو بريدونه ( د ۷۷کله چې د سپتمبر پر )

وشول؛ وروسته چې هلته ټولو مېشتو مسلمانانو ته يو ډول د شک په 

سترګه کتل کېدل؛ نو څو ځله د عافيې صديقي کور هم د امريکايي 

پوليسو له خوا تلاشي شو. دې چې کله خپل ځان په خطر کې وليد، له 

پر  امريکايانو چېخپل مېړه سره يې افغانستان ته د تلو تکل وکړ. 

افغانستان باندې حمله وکړه؛ نو دوی غوښتل په افغانستان کې د 

ه ړي. کله چې هوايي ميدان تد زخميانو درملنه وک امريکا په بمبار کې

دوی چې مخکې هم د پوليسو تر تعقيب لاندي و( د امريکايي ) راغلل

 ځواکونو له خوا تلاشي شول او افغانستان ته يې له تلو څخه منع کړل.

نو دوی پاکستان ته ستانه شول او هلته يې د کراچۍ ښار په يوه 

پوهنتون کې وظيفه پيدا کړه. عافيه صديقي له يو علمي خاندان څخه 

 وه چې پلار او خور يې هم د اعصابو ډاکټران دي.

(کال کې يې د تره )کاکا( د ليدلو لپاره اسلام آباد ته د تلو ۶۵۵۹په ) 

ږدو کې له خپلو دريو ماشومانو سره د تکل وکړ، چې د لارې په او

پاکستان د مزدور حکومت د اجيرو عسکرو له خوا ونيول شول او 

درک يې ورک شو، يعنې د پاکستان اجير حکومت دا په امريکايانو 

خرڅه کړې وه او هغوی ته يې سپارلې وه. کورنۍ يې اخوا دېخوا 

ي فيه صديقلالهانده ګرځېدل، خو د عافيې غريبې هېڅ درک نه و. عا

د باګرام په زندان کې د مظلوميت شپې او ورځې سبا کولې. دغه 

کلنه پاکستانۍ مسلمانه او مجاهده مېرمن د باګرام په زندان کې ۹۱

يواځينۍ مېرمن وه چې له خپلو دريو ماشومانو سره راوړل شوې وه. 

د بشريت قاتلانو ورته سختې شکنجې ورکولې او د دې د اسلامي او 

ور د ماتولو لپاره يې قرانکريم ورته څېرې کړی و چې پر ايماني غر 

پاڼو يې وخېژي. پاڼې يې پر ځمکه ورته غوړولې وې کله چې هغې له 



 ..................................................................................وامعتصما!
 

 

1٣ 

دې کاره انکار وکړ، نو دې ظالمانو پرې داسې ظلمونه وکړل چې داسې 

و پرېږده، ان هغه د ډبر  و نحيفو اندامونو څښتنه مېرمن خويوه د نازکو ا

نه يې هم نشي زغملی. دې وحشي درنده  ګانو او د په څېر کلک ناري

غرب په چټل اوبې حيا چاپېريال کې رالوی شويو درنده ګانو له هېڅ 

رنګه جبر او ستم څخه مخ وانه ړاوه او دا مظلومه د دوی د هوس،  

مستيو او جنسي تجاوزونو ښکار شوه. د باګرام له بدنام زندان څخه 

وونکې کريږې او فريادونه هيچا د باندې ددې مظلومې زړه سورۍ ک

هم نه اورېدل. په تورو شپو کې د وحشيانو د ظلمونو له لاسه د هغې 

خپې سلګۍ او ساړه آهونه هيچا هم نه اورېدل، هغه د باندې د 

ديموکراسۍ مدعيان چې شپه او ورځ يې يوه کړې ده د ښځو د حقوقو، 

و غولوونکو د بشري حقوقو، او د ماشومانو د حقوقو په درواغجنو ا

ويناوو يې د خلکو غوږونه کاڼه کړي دي. راډيوګانې تلويزونونه او 

ټولې اجيرې رسنۍ يې شپه او ورځ په کار لګيا دي او د غرب تمدن 

او د هغوی د درواغو شعارونه خپروي. ولې دې درواغجنو د عافيې 

چيغې وانه ورېدې؟ د هغې آهونه يې وانه ورېدل؟ ايا د هغې معصوم 

 انساني حقوق نه لري؟ ماشومان

ايا د عافيې صديقې واړه ماشومان چې دوه، دری او پنځه کاله عمر 

لري د امريکا قاتلان دي؟ تروريستان دي. دا د بوش او اوباما لښکرې 

د نړيوال جبر ستر مجرمين دي، مظلومه عافيه ورته بشر نه ښکاري؟ 

بهر  هغه بشري حقوق نه لري؟ هغه د ښځو د حقوقو له چوکاټ څخه

تنکي ماشومان د بشريت قاتلين او ترورېستان دي؛  -ده؟ ددې تنکي

دوی درواغجن شعارونه او د ښځو د حقوقو د دفاع نارې تنها د هغوی 

 لپاره وهي چې دوی يې بربنډتيا، عياشي او فحاشي ته رابولي. او يا

هغه چې د دوی دې نعرو ته لبيک وايي. د دې درواغجنو ادعاوې 

رې محدودې دي. د دوی په آند د ښځو او بشر حقوق خاص تر دوی پو 

په ستاره افغان او د شپې په کلبونو کې محصور دي. دوی د مادي 

نړۍ په غېږ کې اصلا د ښځو د حقوقو تر عنوان لاندې بې حجابي، بې 

حيايي او ډمتوب ته وده ورکوي. دوی د داسې مظلومو او بې وسه 

دونو اورېدلو ته تيار نه دي چې تورسريو او ماشومانو د کريږو او فريا

 د امريکا د قدرت په پنجو کې راګير دي.

د عافيې صديقي د مظلوميت چيغو او فريادونو يوازې د باګرام د زندان 

بې ګناه بنديان ځورول. هغه بنديان چې د ظلم او جبر په کلکو 

ځنځيرونو  تړلي و. هغو يې په بې وسۍ سره چيغې اورېدې، ولې هېڅ 

 کې نه وو. يې په وس

(نمبر زندانۍ باندې مشهوره وه ځکه دا ۲۹۵دا په باګرام کې په ) 

امريکايانو پټه ساتلې وه. کله چې له دې زندان څخه ځينې بنديان را 

خلاص شول، هغوی د دې ښځې د فريادونو هغه کيسې خلکو ته 

وکړې، چې دوی په بګرام زندان کې اورېدلې وې. خو چا ته دا حال 

چې دا  مظلومه مېرمن څوک ده او ولې ورسره ظلم کېږي؟ معلوم نه و 

بالآخره فرانسوۍ خبريالې ايوآن ريډلي )چې د طالبانو په وخت کې د 

دوی لخوا نيول شوې او بيا بيرته له څه وخت زندان څخه وروسته 

خوشې شوې وه دا د طالبانو له ښه سلوک او اسلامې اخلاقو څخه 

شوه. اوس يې نوم مريم دی دا په متاثره شوې وه او بيا مسلمانه 

م کال کې د باګرام زندان ته راغله چې د بنديانو حالت وګوري( ۶۵۵۰

د دې ښځې حال معلوم کړ. بيا يې پاکستان ته سفر وکړ او هلته يې په 

يوه خبري کنفرانس کې، په داسې حال کې چې له سترګو يې اوښکې 

 ن چې د باګرام پهبهېدې، خلکو ته څرکنده کړه چې هغه مظلومه مېرم

زندان کې د مظلوميت شپې ورځې سبا کوي، عافيه صديقي ده. دې 

خبريالې د عافيې د مظلوميت داستان په ټوله نړۍ کې نشر کړ او څو 

ه کله چې دا معاملورځې دا خبر د نړيوالو رسنيو د توجه وړ وګرځېده. 

په  يافشا شوه د بشريت دښمانانو عافيې ته توطيه جوړه کړه او د غزن

افغاني پوليسو ونيوله. توريې پرې  هلتهښار کې يې خوشې کړه. 

ه نيولې سر ولګاوه چې يوه پاکستانۍ مېرمن يې له خپل لس کلن زوی 

پر والي باندې بريد وکړي. په دې وخت کې  يده. او غوښتل يې د غزن

چې کومه توطيه د غربي شيطانانو له خوا ورته  جوړه شوې وه عملي 

( سرتيري په دې بانه راغلل چې له عافيې نه FBIيي )شوه او امريکا

تحقيق وکړي. کله چې دوی د تحقيق خونې ته ورننوتل په عافيه باندې 

يې ډزې وکړې. دا زخمي شوه او دوی په خپله توطيه کې کامياب 

شول. د غزني د مقاماتو له خولې چې د تحقيق آمر يو چا ته قيصه کړې 

من ونيول شوه نو ډېره ضعيفه وه او ما وه، ويلي يې و چې کله دا مېر 

ترې د تحقيق کولو هڅه وکړه؛ خو د خبرو کولو توان يې نه درلود. د 

سختو شکنجو آثار يې په وجود کې ښکارېدل او زه يې په خبره دومره 

پوی شوم چې راته يې وويل د الله لپاره امريکايانو ته مې مه سپارئ. 

 س دومره پوی شوم.له امريکايانو څخه سخته وېرېدله. ب

کله چې امريکايي ځواکونو زخمي کړه اوله ځان سره يې يوړه، نو ټولو 

خلکو ته څرګنده شوه چې دا يوه توطيه وه چې له مخکې پلان شوې 

 وه.

د ښځو حقوقو د دعوه دارانو، د ديموکراسۍ مدعيانو د دې مظلومې 

ه خپلو پخور په پنځه کلن تعذيب زړه يخ نه شو او په هغه برسېره يې 

قاتلو ټوپکو وويشته، د ظلم په مرميو يې زخمي کړه او تردې وروسته 

يې امريکا ته يووړه. په دې وروستيو کې د واشنګټن ديموکرات 

حکومت د عدالت محکمې ته د ټولو انساني او بشري قوانينو خلاف 

په داسې حال کې راوسته، چې جامې يې ورنه اېستلې وې او پر خپلو 

ېدلی  په نورو يې تکيه کړې وه. د نړيوال جبر آثار يې پښو نشوای در 

په وجود کې ښکارېدل. او کله چې د ښځو حقوقو ته متعهدو کفارو)!( 

کاله بند سزا واوروله، نو ۰۲او د واشنګټن د عدالت محکمې دې ته د 

د دې له خولې دا کلمه ووتله چې:)أ فَوِّض  أمَْرِي إلَِى اللَّهِ( يعنې زه مې 

 امله الله جل جلاله ته سپارم .خپله مع

د عافيې خور ډاکټره فوزيه صديقي وايي چې خور يې د سختو شکنجو 

او جنسي تېريو له وجې سخته ضعيفه شوې او په دې اخرو وختو کې 

د سرطان په ناروغۍ هم اخته ده. کله چې د امريکا د عدالت په علني 

شوه نو ځينو  کاله بند سزا ورته واوروله ۰۲محکمه کې بې جرمه د 

رسنيو او مدني ټولنو د عافيې د خوشې کېدو غوښتنه وکړه. همدارنګه 

په پاکستان کې خلکو مظاهرې وکړې، خو د وزو احتجاج هېڅکله د 

څ ته هې قدرت دې نارو ليوانو فطرت نه شي بدلولی. امريکايي ابر

توجه ونه کړه. عافيه يې د خپل عدل زندان ته ولېږله او اوس هم پکې 

مرګ په انتظار د مظلوميت شپې او ورځې تېروي. د پاکستان ظالم د 

او جابر حکومت د خپلو لوڼو د عزت او عصمت په خرڅولو نه شرمېږي. 

کاله بند  ۰۲مظلومه عافيه يې په امريکا خرڅه کړه. کله چې دې ته د 

سزا واورول شوه. د پاکستان حکومت هېڅ هم ونه ويل. اندېښنه يې 

ه، ځکه د پاکستان حکومت يو کفري او سيکولر هم څرګنده نه کړ 

حکومت دی؛ خو دا ذمه واري د مسلمانانو ده چې له دې وحشيانو 

څخه انتقام واخلي. په نړۍ کې هېڅ داسې څوک پيدا نه شول چې له 

دې ځناورو د عافيې پوښتنه وکړي. هيچا د دې د مظلوميت فريادونه 

سويو آهونو او خپو سلګيو وانه ورېدل؛ خو الله جل جلاله به د دې د 

 په عوض کې خپل نعمتونه ورکوي.

اصلا په آزاده نړۍ کې موږ بنديان يو، چې خپل غږ نه شو اوچتولی. 

 د دې مظلومو خويندو د ابرو او عزت پوښتنه نه شو کولای.

خو اسلام ټول ځانونو ته مسلمانان وايو؛  ! موږ او تاسومسلمانانو

ه. ځکه د ناپوهيوه کول جنت دعقرباني هم غواړي بې قربانۍ د 

و ر ظلمونه کېږي، يا نور و فکر وکړئ چې په يوه مسلمانه خو مسلمانان

هغو خلکو ته فکر وکړئ چې د الله جل جلاله په لار کې ځانونه ټوټه 

ټوټه کوي، دا خو د الله جل جلاله لپاره دي. نو الله پاک به دوی ته 

کړه، هغو ته د دومره انِ شاءالله جنت ورکوي. مسلمانه! ته فکر و 

تکليفونو او قربانيو په عوض کې جنت ورکول کېږي او ته يې په مفته 

او له عياشۍ ډکه زندګۍ کې غواړې. دا خو ناشونې ده اسلام 

 سرښندنه غواړي، دا ديوې مسلمانې خورکۍ له غمه ډک داستان و.

 الله جل جلاله دې د اسلامي امت د ځوانانو زړونه د انتقام د اور له

ووزي او پر دې جابرانو چې د حق ميدان ته را  ،بو څخه ډک کړيلم

 تنګه کړي. ځمکهباندې 

اوس راځم د افغانستان غيرتي ولس ته خطاب کوم او خاص د هغوی 

 ؟ د افغانستان د عزتمنوځوانۍ ته چلېنج ورکوم چې څه کوئ غيرت او

وي شاو عفيفو پېغلو پاکو لمنو ته د غرب د سپيو لاسونه ور اوږده 

 دي تاسو څه کوئ؟ آيا غيرت  پرې کوئ که نه ؟

د عافيې په څېر د څو نورو خويندو د مظلوميت داستانونه هم ستاسو 

مخې ته ږدم. نور  قضاوت تاسې ته سپارم له خپل ايمان، وجدان او 

 له خپل رب سره مو فيصله وکړئ چې څه کوئ.؟

يا ږدم، باوس د ګوانتنامو د وحشت ژوندی تصوير ستاسې مخې ته  

به د افغانستان څو واقعې درته وړاندې کړم. 

  ګوانتنامو وحشتد 

مسلمانانو وروڼو! قلم د ليکلو توان نه لري؛ خو د اسلامي امت د 

بيدارۍ لپاره مجبور يم هغه څه وليکم، چې د ليکلو او څرګندولو نه 

دي. ګوانتنامو ته ځو د انسانيت او بشريت د درواغجنو دعوه دارانو 

بلکې د بشريت د سترو قاتلينو د وحشت څپې د انسانيت له پولو 

واوښتې. هغه اعمال چې د اورېدلو په وخت کې يې په مسلمان باندې 

به طلړزه راځي؛ نو يوه ډېره زړه دردونکې واقعه ستاسو غيرت ته مخا

ګوانتنامو له وحشي زندان څخه  او متوجه کوم. يو ملګری چې د

ې د دې جهنمي زندان تعذيب ګاللی او هلته راخلاص شوی، څو کاله ي

يې د مظلوميت شپې ورځې تېرې کړې دي، قيصه راته کوله چې په 

 هم ډېر دي. زما مجاهدين ګوانتنامو زندان کې د افغانانو په څېر عرب

د څنګ د پنجرې ملګری يو عرب ځوان و، چې همېش به يې طبيعت 

يې د تعذيب له کبله خراب او خفه به و؛ خو دا خفګان او مړاويتوب 

نه و، ما ترېنه پوښتنه وکړه چې ولې خفه يې؟ څه خبره ده؟ ده راته 

 ېمما سره له وويل چې دې وحشيانو زه په افغانستان کې ونيولم او 

راوړم نور نه پوهېږم چې زما د مېرمنې به څه  دلتهزه يې مېرمن هم وه. 

 و به وي ا حال وي؟ ما به ورته تسلي ورکوله چې په افغانستان کې

ترام ه ډېر احستاسو تور سريو ت ،غيرتي او مسلمان خلک دي انافغان

به د امن ژوند کوي؛ خو دی به همېش په دې  ېرېلري کېدای شي چ

و نو وخت تېرېده، څ ؛تښتېدلی وفکرونو کې ډوب و. د ارام خوب يې 

 د ورځې وروسته د بشريت د ښمنانو د انسانيت قاتلانو د ګوانتنامو

زندان څو تنو امريکايي پيره دارانو يوه بربنډه ښځه، چې سر يې ور 

خريلی و د دهلېز په منځ کې راروانه کړې وه. ډېره سخته او دردونکې 

صحنه وه. بنديان پوی شول چې حتماً کومه مسلمانه ښځه د دوی د 

څ دعاګانو نور هې له ظلم ښکار ګرځېدلې ده، خو بې وسه بنديانو بې

ولی؛ خو زما د څنګ د پنجرې عرب ملګري چې کله دا شوای که ن

د يې يوه چيغه ووته او بې هوشه شو.حالت وليد نو له خولې څخه 

دهلېز په ټولو زندانيانو باندې دا واقعه ډېره سخته تمامه شوه، د ظلم 

او وحشت شپې ورځې تېرېدلې. دوې هفتې وروسته راته دې عرب 

ورځ وليده؟ ما ويل هو! ده ملګري وويل چې هغه ښځه دې په هغه 

 !چې دلته يې راوستې وه؛ الله اکبرراته وويل، چې دا زما ښځه وه 

د يويشتمې پېړۍ متمدنو مسلمانانو آيا دا ستاسو خور نه ده؟ آيا دا د 

الله جل جلاله د نازولي پيغمبر حضرت محمد مصطفی صلی الله عليه 

اسلام او مسلمانۍ وسلم د امت لور نه ده؟ تاسو په آزاده نړۍ کې د 

 دعوې کوئ؛ مګر د اسلام لپاره د قربانۍ لپاره هېڅ در کې نشته.

اې د نړۍ په عيش او عشرت مستو زلميانو! د قيامت په ورځ به  الله 

جل جلاله ته څه ځواب وايئ؟ ستاسو د غفلت او مستيو له وجې اوس 

کفار دومره زړور شوي دي، چې ستاسو په خپلو وطنونو کې ستاسو 

عفيفو خويندو عزتونه لوټوي. دغه خويندې چې د نړيوال جبر، د 

عصري تمدن او د درواغجنو بشري مدعيانو په بند کې شپې او ورځې 

سبا کوي، دغو مظلومو خويندو به څومره آهونه کړي وي؟ څومره 

غه پټ حقايق، ه چيغې او فريادونه به يې کړي وي؟ هاغه د پردو تر شا

ګۍ، د مايوسۍ خپې سل کېتپو تورو شپو  په تورو زندانونو کې، په

هغه د غم او درد د اوښکو سيلاب ستاسو په ضمير او وجدان هېڅ 

اغېزه نه کوي؟ آيا تاسې د دې آرام او سوکاله ژوند لپاره پيدا شوي 

ياست؟ آيا تاته د خپلو خويندو، ميندو د عزت ساتلو ذمه واري نه ده 

به تر کومه ستا پښو ته د سپارل شوې؟ آيا دا د عيش او عشرت ژوند 

ذلت او بې غيرتۍ زولنې در اچولې وي؟  کله به هغه د سختيو زندګي 

ته ورځې؟ لکه رسول صلی الله عليه وسلم فرمايي چې:)الدنيا سجن 

المومن و جنة الکافر( دنيا د مسلمان او مومن لپاره زندان او د کافر 

ره و شان زندګي غلپاره جنت ده؛ نو تا ولې په دې دنيا کې د جنت په 

څه وخت به د الله جل جلاله د دين دې سختو لارو ته راوځې؟ کړې ده؟ 

ستا غيرت به څه وخت تا د سنګر په لور رهبري کوي؟ ته به څه وخت 

د مقابلې ډګر ته کوزېږې؟ د دې مظلومو خويندو د وا معتصما ! او 

 کوامحمدا! د فريادونو ځواب به څوک وايي؟ دې ناروته به څوک لبي

وايي؟ د دوی د مظلوميت او معصوميت زنځيرونه به څوک ماتوي؟ 

 دغه چيغې به د چا په زړه او وجدان اثر کوي؟ د چا ضمير به را

د هغو سختو او وحشتناکو صحنو تصور کوي چې به ويښوي؟ څوک 

دا خويندې يې زغمي؟ د هغو کفارو غرور به کوم معتصم ماتوي؟ چې 

غيرتۍ پېغور ورکوي؟ څوک به د هغو  ستا مسلمانې خور ته ستا د بې

بې حيا وحشيانو ککرۍ الوزوي چې ستا د عفيفو او پاک لمنو 

خويندو د ژړاګانو او فريادونو په مقابل کې کړسندې او بې حيا 

خنداګانې کوي؟ آخر به د دې خويندو انتقام څوک اخلي څوک به د 

 دوی مظلوم آهونه اوري؟؟

افغانستان غيرتي شازلميانو! راځم د نړۍ مسلمانانو! او د انقلابي 

ستاسو ځواني، ايمان، غيرت، او افغانيت ته چېلنج ورکوم. يوه بله 

واقعه ستاسو ضمير ته متوجه کوم. کېدای شي اسلامي، افغاني ، او 

د ځوانۍ غيرت مو راوپارېږي. د افغانستان د خوست په ولايت کې 

ه کور ن پن مين افغايوه شپه د بشريت دښمنانو د يوه مسلمان او په دي

په ووهله. له وحشت او تالاشيو وروسته يې پلار او يو زلمی زوی چا

د خپل کور په منځ کې د ټولو تر مخ ورته د شهادت په خوب ويده 

کړل. د ماشيندارو مرمۍ يې د دې مظلومو په ټټر کې ورخښې کړې. 

د ښځو او ماشومانو کريږو اسمان او د شپې خپه فضا په سر اخيستې 

د دې ظلم تماشه کوله. سپوږمۍ هم د ځمکې وه، کايناتو په غمجن نظر 

مخ د يوويشتمې پېړۍ د متمدنو)!( وحشيانو د ظلم انځورونه ليدل.  رپ

 کې ماشومو ستوريو اوښکې تويولې. شنه آسمان په لمن د

ځمکې د سر او ګاونډ مسلمانان له ډاره بې سده او سرکوبه په خپلو  د

د خوځښت حس پکې نه و چې يو ځل بيا د تورې  کورونو کې پراته و.

شپې په غمجنه فضا کې د هوايي بلاوو غږ اوچت شو او د بشري 

يرغلګرو څرخکې له ځمکې سره ولګېدې. د صليب د بندګانو چې د دې 

او ورور جان په شهادت يې تنده ماته نه وه د شهيد  بکبا ماشومانو د

ره څرخکو ته پورته کړه او د پلار ځوانه او پېغله لور يې هم له ځان س

نامعلوم هدف په لور يې له ځان سره يوړه. پر دې وحشي درنده ګانو د 

معصومو ماشومانو کريږو او چيغو هېڅ اغېزه ونه کړه. په وحشي 

و د سري ګانو د دې ماشومانو او توره درند يسپيو يې وداړل. امريکاي

داز ګانو او فاتحانه انچيغو او آهونو هېڅ پروا ونه کړه، په کړسندو خندا

سره د خپل هدف په لور روان شول او د شهيد پلار مظلومه لور يې له 

 ځان سره بوتله.

افغان ځوانه ! ستا غيرت څه وايي؟ ايا دا زغملی شې چې له زرګونو 

کيلو مترو ليرې راغلي وحشي کفار ستا پر مقدسه او غيرتي خاوره 

ا شان ظلمونه کوي؟ فکر ستا له عفيفو او پاک لمنو خويندو سره د

وکړه دې خور ته به څه ورپېښ شوي وي؟ هغه د حيا، عفت، ايمان ، 

او غيرت مجسمه مسلمانه پېغله چې په پښتني چم کې يې د حيا د 

ديوالونو تر شا خپل عزت ساتلی و، نن د وحشي صليبيانو د وحشت 

 آله وګرځېده. دا به څنګه ايمان او غيرت وي چې دا قسم معامله به

 زغمي؟

د نړۍ مسلمانانو! الله جل جلاله ته به څه ځواب ورکوئ او د قيامت  

په ورځ به دې مظلومو او کړېدلو خويندو ته څه ځواب وايئ؟ په 

افغاني ټولنه کې که څوک د يو چا کور ته په پټه يا په زور ور واوړي، 

هغه افغان يا به دی وژني يا به ځان پرې وژني؛ نو اوس چې وحشي 

سپي ستا کور ته په نيمه شپه در واوړي او بيا  امريکاييګان  درنده

داسې ناوړه اعمال ترسره کوي، تاسو ته قضاوت په لاس درکوم، له 

دوی سره به څه کوئ؟! د مسلمان غيرت خو دا عمل نشي زغملای، د 

 داسې ځناور او وحشي کافر په مقابل کې به يې څنګه وزغمي؟

اسې فکروکړئ که چېرې د قيامت په په آزاده نړۍ کې مسلمانانو! د

ورځ دا مسلمانه خور د حشر په ميدان کې تنها د افغانستان نه بلکې 

د ټول جهان د مسلمانانو په مخ کې ودرېږي او ووايي چې تاسو په 

دنيا کې ولې پر ما باندې غيرت نه کاوه؟ زه ستاسو ناموس نه وم؟ زه 

ما د حيا او عفت جامې ستاسو لور، ستاسو خور نه وم؟ ولې ظالمانو ز 

څېرې کړې؟ ولې يې زما له سره د عزت پړونی وغورځاوو؟ ايا دا 

ظلمونه د څه په خاطر له ما سره کېدل؟ که د اسلام په خاطر له ماسره 

وو؟ او نن ولې ټول د مسلمانۍ کېدل، ولې تاسو راباندې غيرت نه کا

! آيا کوئ؟ نو مسلمانانو ستاسو ځواب به دې خور ته څه وي؟ ېدعو 

ضور، حساب او ځواب لرئ؟ مخکې له دې چې د الله جل جلاله ح

به څه ځواب وايئ؟ آيا يو قدم به  ته دې خور کتاب ته وړاندې شئ 

مخکې ترې لاړ شئ؟ کومه بهانه ورته مخ ته کوئ؟ نو راشئ له هغې 

 ورځې نه مخکې بايد د هغې ورځې لپاره ځواب پيدا کړو.

ه ستا هېڅ عذر د قبول وړ نه وي؛ ځکه مسلمانه وروره! پر هغه ورځ ب

پر اسلامي امت به له دې سخته ورځ کله راځي؟ ستا غيرت او مېړانې 

ته به څه وخت ضرورت پېښېږي؟ دې خويندو چې ستاسو غيرت، 

ځواني خاورې شي  ايمان او ځوانۍ ته خطاب کړی دی، ستا دې دا

 چې د داسې مظلومو خويندو له عزته به يې نه قربانوې.

انه وروره ! يوه شېبه سر په زنګون کېږده او د دې واقعې انځور د ځو 

تخيل په دنياګۍ کې راوله دا کيسې چې په غيرتي افغانستان کې 

پېښېږي. يوازې د دې واقعاتو د کلماتو په اورېدلو اکتفا مه کوه، 

رت د ضمير او غي ،ې ژوندی تصوير په ذهن کې راولهبلکې د دې کيس

 وګوره. په هنداره کې يې ښه

 دوې بد نصيبې

امريکايي يرغلګرو د افغانستان په يوه کلي کې د دوه مهمو  شپهه يو 

غوی ه وه، دځمکه تنګه کړې چې په امريکايانو يې  -طالب قومندانانو

يې مات کړی و. پر کورونو چاپه واچوله. طالب قومندانانو له  غرور

د جهنم کندې ته وغورځول.  يرغلګرو سره سخت مقاومت وکړ، ډېر يې

شهادت جامونه نوش کړل او د ابدي ژونديو  بالآخره دواړو مجاهدينو د

 له سپېڅلي کاروان سره ملګري شول. 

د غربي درنده ګانو لا تنده ماته نه شوه. د دې شهيدو مجاهدينو ښځې 

يې له ځان سره چورلکو ته په داسې حال پورته کړې چې تنکيو او 

لړزاوه. د ميندو په سينو پورې په چيغو  اسمانو يې معصومو ماشومان

نښتي وو؛ خو د غرب ځناورو دا تنکي ماشومان د ميندو له مينه ناکې 

غېږې جدا کړل او په ځمکه يې ګوزار کړل. د دوی ميندې يې په داسې 

حال کې خپلو څرخکو ته پورته کړې چې چيغو او فريادونو يې د شپې 

کړې، او مسلمانانو ته يې چيغې  په خپه فضا کې آزانګې جوړې

ووهلې. مګر هيچا دغه د مظلوميت او حسرت چيغې نه اورېدې. کله 

چې څرخکې پورته شوې او پر کلي يې دوره ووهله. زړه يې ډاډه و 

چې دلته نور دوی ته خطر نشته. ځکه دلته يې دوه د غيرت غرونه 

، وګوريمات کړل. نور يې په چا کې غيرت نه ليد چې دوی ته به ور 

دوی د مسلمانانو د غيرت معلومولو په خاطر د دواړو ښځو جامې 

لاندې په کلي را وغورځولې چې خلکو ته ښه څرګنده شي چې د 

 الله اکبر ! مجاهدينو مېرمنو ته څه ور پېښ شول؛         

زموږ په غيرتي خاوره کې د صليب بنده ګانو داسې نادودې، او ظلمونه 

 نو که چيرته غيرت او دې پېښو تصور کوي،وکړل چې کله انسان د 

وايي به چې کاشکې مې په دنيا کې سل زره ژوندونه  ،ايمان ولري

درلودلای چې يو پر بل پسې مې د دغو پاک لمنو خويندو له عزته 

قربانولی. هغه به څنګه ضمير او احساس وي چې په دې پېښو يې په 

 زړه کې درد پيدا نه شي.

ځوانانو! ستاسو د ډېرو په زړونو کې به د جهاد  اې د افغانستان غيرتي

مينه وي يا به د دې واقعاتو په لوستلو ستاسو جذبات راپارېدلي وي 

او له جهاد سره به مو مينه پيدا وي، خو د جهاد دامينه به تر څو پټه 

ساتئ؟ ترڅو به ستاسو د جهاد مينه د خجالت په هغو اوښکو کې پټه 

ونو يې تويوئ؟ تر څو به د يوې ترانې او وي، چې د مسلمانانو په غم

ر څو ت يا تقرير په اورېدلو سره ستاسو احساسات او جذبات راپارېږي؟

کې د نورو د اتلولۍ کارنامې او مېړانه به په موبايل او کمپيوټر 

ګورئ؟ تر څو به د شهيدانو عکسونو او فلمونو ته د حسرت اوښکې 

و نګر ته نه شي تلای. ته ختويوئ؟ دا شيان جينکو ته پرېږدئ، چې س

نارينه يې له دې خويندو درته شرم په کار دی چې د بې غيرتۍ 

غه ه چې دپېغورونه درکوي. وروره سرمه پورته کوه داسې فکر وکړ 

او مېرمنې دي. آيا د دغه ډول تخيل او  ښځې ستا ميندې، خويندې،

فکر جرات کولای شې؟ که مو ځواب )نه( وي نو باور وکړئ چې کټ 

په داسې حال کې چې دا ټ دغه حقايق په افغانستان کې پېښېږي. م

خويندې تاسو ته چيغې وهي، چې له دې ظلم نه مو خلاصې کړئ. دغه 

خويندې وايي چې  الله جل جلاله ته به زموږ مرستې ته ستاسو د نه 

راتلو شکايت کوو او تر هغو به موږ د وا معتصما ! چيغې وهو څو 

کې کوم معتصم يا محمد بن قاسم را پيدا نه چې د نړۍ په کوم ګوټ 

 شي او زموږ فريادونو ته لبيک ونه وايي؟  

زموږ له ټپي لاسونو د ذلت زنځيرونه پرانيزئ، بيرته د حيا او عفت  

لوپټې را په سر کړئ، زموږ د تروړل شوي عصمت او عزت انتقام له 

د  بيا دې وحشيانو څخه واخلئ، د جبر او ستم په دې دوره کې يو ځل

 معتصم او محمدبن قاسم تاريخ راژوندی کړئ. 

د تاريخ په پاڼو کې يو ځل بيا د خپلو خويندو د عزت يادګارونه په 

زرينو کرښو سره ليک کړئ، د اسلامي امت هغه تېر عظمت بيرته 

راوګرځوئ. که موږ د معتصم او محمدبن قاسم له راتګه نا اميده شوو 

کې محمدبن قاسم او معتصم راپيدا  او د دې لوی جهان په کوم کونج

نه شول، نو تر هغې به دا د غرونو په څېر ستر او سخت تعذيبونه 

وزغمو څو چې الله جل جلاله راباندې مرګ ولوروي. که زموږ 

حوصلې ختمې شوې د زندان له اوسپنيزو دېوالونو سره به تر هغو خپل 

نور زموږ  چې خپل روح خپل خالق ته وسپارو؛ ځکه سرونه ووهو، څو

په ژوند کې څه پاتې نه دي. دا وحشيان زموږ له وجودونو څخه 

 استفاده کوي او د خپلې خوښۍ او شهوت آلې يې ګرځولې يو.

د دې مظلومو او بې اسرې خويندو وروستی خطاب به د نړۍ ويده 

ځوانانو ته د الله جل جلاله د کتاب هغه کلمات وي، چې پر حضرت 

يه وسلم  نازل شوي دي او دا خطاب به محمد مصطفی صلی الله عل

مو داسې راګيروي چې هېڅ طرف ته به ورنه نشئ تللی. تر اوږو به 

      مو نيسي او جټکې به درکوي او درته وايې به چې: 

سْتَضْعَفِينَ مِنَ الرِّجَالِ وَالنِّسَاءِ ﴿ وَمَا لكَ مْ لَا ت قَاتِل ونَ فِي سَبِيلِ اللَّهِ وَالْم 

ذِهِ القَْرْيةَِ الظَّالِمِ أهَْل هَا وَاجْعَل وَالوِْلْدَ  ول ونَ رَبَّنَا أخَْرجِْنَا مِنْ هََٰ انِ الَّذِينَ يقَ 

نكَ نصَِيرًا نكَ وَليًِّا وَاجْعَل لَّنَا مِن لَّد   «11 /النساء» ﴾لَّنَا مِن لَّد 

په لار کې نه جنګېږئ حال  : اخر څه شوي دي په تاسو چې د اللهژباړه

دا چې هغه کمزوري سړي او ښځې او ماشومان چې فريادونه کوي، 

دې کلي نه چې اوسېدونکي  او وايي چې اې زموږ ربه! موږ وباسه د

و ا نه زموږ لپاره څوک دوست پيداکړه يې ظالمان دي. او د خپل طرف

 .موږ ته څوک مرسته کونکی پيدا کړهخپل طرف نه  د

ي ځان ورنه نه شي چې څوک ځان ته مسلمان واي دی، طابداسې خدا 

ه قرآنکريم د تلاوت او يا پ به چېرته تښتې؟ د نه يتآ خلاصولی له دې 

مظلومو  هر وخت کې چې دې دا ايت مخې ته راځي يا در يادېږي، ددې

 . په هېڅ ځایونه به دې مخ ته مخ ته کېږينخويندو له درده ډک داستا

ګوښه کولی. څو چې په هغه څه عمل ونه کړې  ېکې به ترې ځان نه ش

دې مظلومو خويندو مرسته او  چې ددې الهي کلام غوښتنه ده هغه د

 ژغورل دي. 

مسلمانانو د عروج او  داسلامي امت ځوانانو! قسم په خدای چې د

عظمت داستانونه واورئ په انسان باندې لړزه راځي. اوس چې موږ 

javascript:void(0)

وو يوازې څو په شمار وروڼو او او تاسو په متمدنه نړۍ کې ژوند ک

؛ يخويندو د اسلام ناره اوچته کړې ده. له ډول ډول شکنجو سره مخ د

او په غرونو کې هم آرام ژوند نه  نړيوال کفر شپه ورځ  ورپسې دی

 شي کولی. 

دې خلکو بله هېڅ ګناه نشته بې له  د ،اسلام په خاطر دي خاص د دا

وم لري، نه يې د چا په ټنه کوم ااو مسلمانۍ څخه، مسلمان ايمان لرلو 

ملک باندې حمله کړې ده؛ خو چا چې د اسلام ناره پورته کړه بس 

هغوی ترورېستان شول. مګر څوک چې د بشريت د نابودۍ لپاره 

زهرجنې اسلحې جوړوي کلسټر بمونه په ماشومانو او تور سرو 

 همسلمانانو پ ازمويي، کلي اوکورونه ورانوي، په تشو بهانو سره د

حريم باندې تجاوز کوي، هغوئ د بشري حقوقو مدعيان دي. هغوئ د 

يرغل په جامه کې مرستندويان دي. د هغوئ په ضد نه څوک احتجاج 

 کوي او نه يې د ظلمونو او جنايتونو غندنه کوي. 

وږ مځينې خو آن د جواز دلايل ورته پيداکوي، په شا يې ټپوي. ولې 

موږ د بشر قاتلين يو. موږ  يو. له بشري حقوقو څخه سرغړوونکي

 ترورېستان يو. موږ محکوم هم يو.

 مظلوميت انځور اسلامي نړۍ د د

 پلار او څلور لوڼې

پلټنې  تالاشۍ او د کشمير د پلوامه ضلعې د کاکا پوره کلی څو وارې د

په نامه د هندي عسکرو د يرغل ښکار شو. يو ځل يرغلګرو عسکرو د 

و ميدان کې راجمع کړل. وروسته کلي په ي نوموړي کلي ټول خلک د

د وهلو او ټکولو يې په کلي کې چور او تالان پيل کړ. په دې ترڅ کې 

يو اتيا کلن بوډا چې غلام محي الدين نومېده، په کور کې پټ شوی 

و، او د تلاشي ميدان ته نه و وتلی. د ترهګرو قواو په لاس ورغی او 

 په راکشکولو يې د تالاشۍ ميدان ته را وست.

نوموړی يې د خلکو  په وړاندې بربنډ کړ؛ او بيا يې د هغه څلور واده 

ربنډې کړې. هغوی يې دې ته اړ شوې لوڼې هم راوستې. هغه يې هم  ب

، چې له خپل پلار سره بد فعلي وکړي. دغه ناوړه کار ته د نه کړې

چمتو کېدو په صورت کې يې سخت ووهل. او د دوه زره کليوالو په 

ا خپل پلار له شرمګ ر د څلور واړه لورانو شرمګاوې دمخ کې يې په زو 

 سره پيوست کړل.

له دغه زور او ظلم څخه وروسته دغه شريف خاندان خپل کور کلی 

پرېښود، او د يو نامعلوم ځای پر لور لاړل. معلومات يې نشته چې مړه 

مرکز کې د  کوم به وي که ژوندي، او که چېرته به د مجاهدينو په

فدايي حملې لپاره تربيت حاصلوي. په کشمير کې چې  د انتقام لپاره

کوم ظلمونه د هندي وحشيانو لخوا شوي مسلمانانو ته د عبرت درس 

ورکوي. نن زموږ مسلمانې کشميرۍ خويندې د هندي ظالمو پوځيانو 

خو  ،حسن په بازارونو کې ليلامېږي ي ديله خوا بېول کېږي او د بمب

 څوک پرې غيرت نه کوي.

 ابوسني

په نړۍ کې په ډېرو مسلمانو خويندو تېري او ظلمونه شوي دي. بې 

ابرو شوې دي، او په ستم سره وژل شوې دي، خو که واقعي مسلمان 

د بوسنيا د مسلمانانو زړه لړزونکي داستانونه واوري، ورته څرګنده به 

 ځمکې پر سر تر اوسه داسې ظلمونه په چا نه دي شوي. شي، چې د

سرې په بشپړه توګه له جامو نه بربنډېږي، او  ې تورد بوسنيا مسلمان

 انو دصربي وحشي شپو په زندانو کې لوڅې پرتې وي، چې د -پر شپو

لذتونو هډې دي. دې مظلومو ته اوبه او ډوډۍ هم نه ورکوي. په يوه 

ښځه باندې له دريو تر پنځوسو پورې وحشيان په شريکه تجاوز کوي؛ 

کې په شپو او ورځو ورسره داسې د جبر او ستم  په دې کېمپونو 

ظلمونه روان دي. له دې امله داسې سلوک زموږ له مسلمانو خويندو 

 سره  کېږي چې مسلمانان ښه ذليله کړي.

وحشيانو په دې کېمپونو کې چې کله د يوې  مسلمانانو وروڼو! د

مسلمانې مېرمنې حمل ښکاره شي نو صربي وحشيان ورته وايي چې 

زېږوئ. استغفر الله څومره د ذلت مقام ده د ځئ اوس صربي بچی  و 

مسلمان لپاره مرګ په کار دی چې له عفيفو خويندو سره يې داسې 

 ظلم کېږي. 

 نړۍ مسلمانانو ته غږ کړی دی!. د بوسنيا کړېدلو او مظلومو خويندو د

چې اې د نړۍ مسلمانانو! له موږ سره که نوره مرسته نه شی کولی 

ګولۍ مانع  حملد پاره يوه الوتکه دومره خو وکړئ چې زموږ ل

 راولېږئ، چې د خپلو ګېډو نه خو صربي بچي ونه زېږوو. 

  



 ..................................................................................وامعتصما!
 

 

1١ 

 فلسطين

عاليه عباسي پنځوس کاله عمر لري، نوموړې هغه فلسطينۍ مېرمن 

ده چې د اسرائيلي عسکرو د وژلو په تور پر دوه کاله بند محکومه 

ی سره خدا شوې، نوموړې څه وخت مخکې له خپلو بچيانو او لمسيانو

پاماني وکړه او د فلسطين په اشغال شوي ښار رمله کې يې ځان 

 اسرئيلو ته وسپاره. 

کال  ۶۵۷۵د عاليې يو زوی هم په لس کاله بند محکوم دی او له 

 راهيسې د اسرائيلو په زندان کې پروت دی. 

عاليه پنځه ويشتمه مسلمانه فلسطينۍ مېرمن ده چې د مسلمانانو د 

سجد الاقصی ( د ازادۍ په ګناه د يهوديانو په زندان لومړۍ قبلې )م

  کې د بند شپې ورځې سبا کوي.

 شوې چيغېزندۍ 

د امت د يوې بلې حيادارې لورکۍ منظومې چيغې او ساندې درته 

وړاندې کووم، چې پر امت د مسلطو طاغوتانو تر جبر لاندې زندان 

ه اسلامي خپه پراکې يې سترګې د معتصم ورتلو ته سپينې شولې، خو 

نړۍ کې د معتصم پته نه لګېږي، راشئ دې خور له خپلو دردونو او 

فريادونو څخه څخه د توريو او الفاظو غشي جوړ کړي، چې د هر با 

درده مسلمان په زړه باندې نښلي، خو د وخت مسلمانان د دې غشي 

تاو او درد په خپلو اوښکو سړوي، او لږ وخت وروسته بيا ورنه هېر 

ځکه هر څوک د دنيا په محبت او ژوند کې داسې را ګير دي،  شي،

 چې بل هر څه ورنه هېر دي.

منظومې ساندې واورئ، که يې ستاسو په ژوند کې راشئ د دې خور 

 انقلاب راووست.

 يـاتـواسـي م  ـلاماً فـي كـت ب وا لــلا تكَْ

 اتِ ـابـطـخـابِ الــحـم ولأصـكــاً لـ  بـت

 ه ليکئ!زما په دردونو خبرې م

 تاسې او مقررين مو دواړه برباد شئ!

 ثرةٍ ـبعـياتٍ مـأبـي بـنـجـاق ســد ضـق

 اراتِ ــبـعـنٍ وآلافِ الــــل ركــي كــف

 زما زندان په خورو ورو بيتونو ډک شوی دی

 په هر کونج کې يې په زرګونو پراګرافونه دي

 نيـنـار يسكـالعـم فـكـاتـابـطـوا خِ ـف  ك 

 لكم جراحاتي؟ـائـي رسـشفـت  ـل سـهـف

 بند کړئ تقریرونه مو شرم را سره اوسېږي

 ايا ستاسو ليکونه به زما ټپونه ورغوي

 يـنـ  لـ  بـَ كـوتٍ ي  ـاغـــد طــنـرةٌ عــيـأس

 راتِ ـــريــامٍ مــــارٍ وأيــــدِ عـــيـقــب

 له طاغوت سره بنديوانه يم شکنجه کوي مې

 تړلې يمد شرم په زولنو او ترخو ورځو کې يې 

 هـ  ربــي وأشـنـربــم  شـَ هـيَ الــاحـبـص

ل  مثـرب الـضـوي  لاتيـوْطِ ليْ ـَ ل السـذ 

 سهار مې غمونه څښي او غمونه څښم

 او ذلت مې د قمچينې په څېر شپې وهي

نيـي، ث م يَصْعَ ـب  عِرضـكلـك  الـِ يَهْتفَـ  ق 

 ي وعن ذاتيـرضـن عِ ـع  عـي لا أدافـك

 او بيا مې بې هوشه کوي سپي مې ابرو څيروي

 څو له خپلې ابرو او ذات نه دفاع ونه کړای شم

يـــعـي إذ ي  ـنـ  بـ  سـيَ   يـنـربـضـي ويـنـر 

 يــاتــــي و آهـاتــأن  ــذ  بِ ــلِ ـتَ ـــْ سـو يَ 

 کنځي مې، چې بربنډه مې کړي او وهې مې

 او زما له ژړا، ساندو او اهونو خوند اخلي

 ه  ـم  ـِ كـألْ ـدِهِ فــَ ن يــمت ـلــنَ أ فْ ـيـحِ وَ 

 اتِ ـاعــسـةً لِ ــارِيَ ـدي عــيْ ـقَ ـى بِ ـقـأب

 او کله يې چې له لاسونو خلاصه شم

 بيا نو په زندان کې تر ساعتونو لغړه يم

 ي ويَسْخَر  منـذل إذ أبكْـَّ ك  النـضْحَ ـوَيَ 

 اداتيـب  سـي ويسَ  ـِ رضِْ أبــي .. وعِ ـأم  

 ننګه خاندې او مسخرې کوياو کله چې ژاړم نو دا بې 

 ران مې کنځيـشـوس مې او مـامـن، لارــور، پـپه م

 اـنـِ تـرار أمــا أحـوم  ، يــقـا الـهــ  ا أي  ــي

 يـاراتـبــه عِ ـر كــحـبٍ تـلــلَ قــا كـي

 د امت ازادو بچو! زمام اې زما قومه! اې

 زما لفظونه مو لړزوياې هر زړه! چې 

 مـائركـفي ضم –ت ـَّ بقـإن ت -وةً ـخـا نـي

 يراتِ ــزنَْ الأســتْ ح  ـكَـَ ينٍ بـل عـا كـي

 اې غيرتيانو! که په وجدانونو کې مو پاتې وي

 اې هغو سترګو! چې د اسيرو خويندو په خفګان يې ژړلي

 يـنـلَ ـت  ـقـيـرٍ فــلٍ ح  ــن رجـسَ مـْ يــأل

 نهي معاناتيـنَ كي يـجـنسِفَ السـأو ي

 ته چې ومې وژنيايا کوم ازاد نارينه سړی نش

 يا زندان وران کړي او له دې سختيو مې وژغوري

مـصَ الـا أرخـم  هـرقِ  ـْ نان ت هـيْ ـعَ ـع والـدَّ

 اراتِ ـعـِّ اً بالشـومـار  يـنْمَحي العـل يَ ـه

 رګې يې څڅوياوښکې څومره ارزانې دي او ست

 ايا کله هم شرم په شعارونو وينځل کېږي؟؟؟

 يَتْ؟ـروءةٍ بقَِ ـأي م  ـف ي؟ـرضـونَ عِ ـبكـت

 يـاتـَ أن  ــو كـ  مـهـنـيـالٍ أنـــدى رجـــل

 زما په ابرو ژاړئ؟ ايا کوم غيرت پاتې دی

 له خلکو سره، چې ما غوندې ژاړي؟؟

ونـْ هـي   مـر فاً بالـي أحْ ـنـد   تْ ـَ د ن قِشـع قـدَّ

 يـاتـعـل  دَمـيْ ـم سَ ـاهـفـا كَـمْ مـ  هـَ أن  ـك

 ډالۍ کوي ماته په اوښکو ليکل شوي توري

 لکه چې زما د اوښکو سېلاب ورته بسنه نه کوي

 دٌ ـنَّ يـه  ـع لَ ــرفْـ  م تــر  لـرائــحـإذا الــف

مـراق  الـن ت  ـمَ ـِ لـف  ؟اةِ ــَ لَاقـم  ـومَ الـا يـدِّ

 که د امت د ازادو لوڼو لپاره لاس پورته نه شي

 نو د جګړې په ډګر به د چا لپاره وينه توی شي

 مـ  هـَ فـِ ذائـي قـالــطـزِّن أبــخَ ـنْ ي  ــمَ ـولِ 

 ؟لاتِ و ــبطـع  الـْ فـَ ا نـ، ومنَّاـن  ه  ـحـإنْ ن

 زموږ قهرمانان به اخر د چا لپاره مرمۍ ساتي

 چې موږ دلته يو او دا اتلولي به کومه ګټه وکړي

 ك مـارمِ  ـحَ ـكت مَ ـليَْك مْ ، إذ انتْ هـارٌ عَ ـع

 اتِ ــفـيـفـعـار  آلافَ الـــعـل الــقـو أث

 شرم درته په کار دی، چې ناموس تر پښو لاندې کېږي

 او د زرګونو عفيفو خويندو شرم ډېر دروند دی

ارٍ ومـــن خَ ـيـو بـــ  مـتـوأن  فٍ ــجـرتْــ  و 

اتِ ـــلــمـن الـيـسٍ بـِ مـَ غـْ نـ  ن مـيـوب  ذَّ

 او تاسو په وېره اولړزېدونکي حالت کې ياست

 ې ډوب ياستاو په عياشيو، مستيو او لذتونو ک

 مـ  هـ  مـزائِ ـَ ارَتْ عـدْ خَ ـَ ي وَقـنْ لـاه  مَ ـربَّ 

 يـِ اتـَ أسْـاري ومَ ـو عـم  ـه  ـْ رِّكـَ حـم ي  ـلـف

 اې زما ربه! ما سره به څوک مرسته وکړي د دوي هوډ خو مات شوی

 زما درد، لوټ شوې ابرو او ساندو خو ونه لړزول

ك يــمـي فـنْ لــاه  ك ـربَّ   اـم م  ـَ لـْ عـَ ن إلاَّ

 يـاراتــسَ ـكِ ـْ ي وانــِ ـ  ن ذ لـيـه بـ  يشـأع

 څوک وينيمې مرستندوی شه بغير له تا مې اې زما ربه! ته 

 شپې سبا کومچې زه په کوم ذلت او بدبختۍ کې 

وئـ  تْ مـَ اتـَ ى مـَ مـحِ ـال  الــإذا رِج  ت ه مـَ ر 

 ! دائاتيـدَوَىْ نـا جَ ـ؟؟ .. وماديـن أنـفم

 تونه مړه شوي ديکله چې د مېړنيو غير 

 نو زه به چاته چيغې کړم، او د چيغو ګټه به مې څه وي؟

ويل کېږي د دې شعر ليکواله خور د مصر د اوسني جابر سيسي په 

زندان کې د ژوند شپې سبا کوي او د مسلمان په نوم حاکم او اسلامي 

هيواد کې دا رنګه ظلمونه ورسره  کېږي، مسلمانان بايد سر خلاص 

هم د دوی ناموس خوندي نه  پاتې کېږي، تر څو چې  کړي، چې کله

 اسلامي نظام نه وي حاکم شوی.

خويندې د جابرې نړۍ په زندانونو کې شپې  څېر زرګونه د دې خور په

او له دې نه هم سخت ظلمونه ورسره کېږي، نو که د مسلمان  سبا کوي

احساس او ضمير د خپلو خويندو په دې ترخو فريادونو او چيغو را 

يښ نه شي، نو بيا دې کله هم دا تمه نه کوي، چې هغه به د اسلام په و

 کوم درد وخوري.

نن په ټوله نړۍ کې مسلمانان محکوم دي. کفارو په يوه اتفاق د 

مسلمه امت د نابودۍ لپاره لاسونه سره يو کړي دي. امريکا چې ځان 

ه پ د ټولې نړۍ واکداره او د بشري حقوقو او آزادۍ علمبرداره بولي،

-نړۍ کې يې د ظلم اورونه بل کړي دي. د خپلو ګټو په خاطر يې څو

څو ځله خپل امريکايي قوانين تر پښو لاندې کړي دي. په خوله د 

انصاف او عدالت نارې وهي؛ خو اصلاً د انصاف او عدالت مرۍ دوی 

خپه کړې ده. امريکا او غرب په وروستيو کې د اسلام د نابودۍ لپاره 

را بډ وهلې دي. د عربي نړۍ د تسخير لپاره اسرائيلو په شريکه مټې 

ډول  -ته بې شمېره مالي او نظامي مرستې ورکوي. مسلمانانو ته ډول

بهانې جوړوي، کله په امريکا کې قرآنکريم ته اور اچوي کله په مکه 

او مدينه د يرغل ګواښونه کوي، کله د القدس د شهيدولو هڅه کوي. 

د مخالفت غږ پورته کوي نو ترهګر بلل  خو که څوک يې په مقابل کې

کېږي. په ټوله اسلامي نړۍ کې په مسلمانو اکثريتونو او اقليتونو 

باندې ظلمونه د امريکا او غرب په اشاره کېږي. په افغانستان، عراق 

او ځينو نورو هېوادونو د مستقيم يرغل له لارې ظلمونه کوي، او په 

مستبدو نظامونو نه کار اخلي ځينو هېوادونو کې د هغو هېوادونو د 

 او دامريکا په اشاره له خپلو مسلمانو رعيتونو سره ظلمونه کوي.

: قزاقستان، قرغيزستان، ازبکستان، تاجکستان، ترکمنستان، لکه

شمالي قفقاز يا چيچنيا، فلسطين، کشمير، هندوستان، يوګوسلاويا، 

کمبوديا،  ،ينچ رما،بوسنيا، کوسوو، البانيا، بلغاريا، اندونيزيا، فلپين، ب

 صوماليا، سوريه او داسې نور... نايجريا، ،الجزاير، مصر، سوډان

اسلامي هېوادونه د خپلو جابرو واکمنانو تر ظلم او ستم لاندې دي. د  

تاريخ په اوږدو کې که په پورتنيو هېوادونو کې د کفارو ظلمونه 

څوک وګوري، واقعاً که څوک اسلامي احساس ولري نو اوښکې به 

نه کړای شي. او د انتقام جذبه به يې را وپارېږي. په لکونو تم 

مسلمانان په ظلم سره شهيدان شول. د لکونو او ميلونونو عفيفو 

مسلمانو تورسريو عصمتونه لوټ شول. چې په دې وروستيو لسيزو 

کې د دنيا د تاريخ کرغېړنې پاڼې زموږ د وروڼو په مظلومانه شهادت 

 ټ شويو عفتونو ډکې دي. او د بې وسه خويندو په لو 

اوسنۍ امريکا چې د ترهګرۍ او وحشت له پولو اوښتې ده، ځان د 

بشري حقوقو دعوه دار او د مذاهبو احترام ته ژمن بولي. خو که څوک 

په امريکا کې اسلام راوړي د تورو تمبو شاته غورځول کېږي، په 

 وافغانستان کې که عبدالرحمن  پنجشېری مرتد کېږي نو امريکا ا

غرب يې تقديروي او پنا ورکوي. په امريکا او غرب کې ږيره او شرعي 

حجاب د ترهګرۍ نښه بلل کېږي. عافيه صديقي چې په امريکا کې 

محکمې ته بېول کېږي د وحشي قاضي پر وړاندې بربنډېږي په ابو 

غريب کې د مسلمانو په لوڼو ډلييز تجاوز کوي. دا هېڅ پروا نه کوي، 

غوږ ګروي، او نه د بشر د حقوقو سازمان، نه د ښځو نه پرې ملل متحد 

د حقوقو درواغجنه ساتندويه ټولنه غږ پورته کوي. خو که په سوات 

کې دروغجنه ويډيو خپرېږي چې يوه ښځه په دورو وهل کېږي، نو 

ټوله نړۍ په شور او غوغا راځي. که د جرمني په ډکه محکمه کې د 

ندې سپېڅلې او پاک لمنې قاضي په وړاندې په مروا الشربيني غو 

مسلمانې مېرمن باندې د چاقو اتلس ګوزارونه کېږي؛ او وژل کېږي، 

خاوند يې ټپي کېږي، د بشر د حقوقو ټولنې غږ نه پورته کوي. که 

له  غرب اسرائيل شپه او ورځ په غزه باندې وحشي بمبارونه کوي، د

ېږي، ک خوا په شا ټپول کېږي. او که حماس يې په مقابل کې راپورته

 نو دا ترهګري ده، او بايد له منځه لاړ شي. 

 ورونوک په افغانستان کې امريکايان په ودونو، جرګو، جنازو، مدرسو،

او جوماتونو بمباري کوي، د شپې له خوا په کورونو وحشيانه چاپې 

خپل ځان دفاع  غورځوي، دا د ځان لپاره حق بولي. خو که څوک د

 .کوي، هغه ترهګر، القاعده او طالب شي

څوک چې د اسلام په نامه را پورته شي بيا يې په ضد نړيوال ائتلاف 

شروع شي. د فرانسې پاچا اسلامي حجاب ممنوع اعلانوي، او 

مسلمانې عفيفې ښځې د حجاب اغوستلو لپاره دولت ته ټکس 

 ورکوي.

ده ياست؟ اخر اسلامي نړۍ ولې محکومه ده؟ د امت ځوانانو ولې وي

  ؟ولې غولېدلي ياست

خو  نه پرې کوي. حقايق چې مسلمانان يې په سترګو ويني،  باور دغه

څه وايي بس کټ  ېانې چدا مزدورې رسنۍ، تلويزيونونه او راډيوګ

 مټ يې مني.

هغه خلک چې ذهنونه يې په راډيو او تلويزيون جوړ شوي دي هغوی 

 دې لږ سرونه په ګرېوان کې ټيټ کړي او حقايقو ته دې نظر وکړي.

غازي د مدرسې، جامعه حفصه او لال مسجد  عبدالرشيدد پاکستان د 

 ښځينه شاګردانو د رخصت پر ځای عزيمت ته ترجېح ورکړه. 

مرګه په مدرسه کې پاتې شوې.  د اسلام او شريعت د مرستې لپاره تر

باوري سړي د خولې کيسه ده. هغه وايي پر هغه ورځ کله چې د  د يو

مسجد خونخواره حمله وکړه، پاکستان اجير او غلام حکومت د لال پر 

نو نجو څنګ يې د  ګونو شاګردان يې پکې شهيدان کړل. ترسله پ

کړه او د قرانکريم حافظانې يې په سرو  مدرسه جامعه حفصه هم بمبار

وينو کې ولمبولې. باوروکړئ پر هغه ورځ  له جوماته د وينو لښتي 

 روان و. 

رتله ترګه په لاس و چا چې به د وينو په لښتيو کې لاس ونيو، يا به س

ياکوم هډوکی او يا د شهيدو خويندو وېښتان؛ ځکه پر دې ورځ ډېرې 

زياتې مسلمانې خويندې شهيدانې شوې. ايا د دې خويندو څه ګناه وه؟ 

کوم جرم کوم جنايت يې کړی و؟ ولې پرې د ماشيندارو ګولۍ 

وچلېدلې؟ ولې د دين بلبلانې په سرو وينو کې ولمبېدې؟ ولې د هغوی 

 نکۍ ځوانۍ د پاکستان د ظالم حکومت د ظلم خوراک شوې؟ ت

مسلمانه وروره! دا د اسلام په تاريخ کې د قربانيو هغه باب دی چې 

دا خو د اسلام لپاره د فاطمې،  يندو په خپلو وينو سره وليکه؛زموږ  خو

زينب او رقيې قربانۍ وې چې  ناهيدې، زهرا، النورې، عافيې، عايشې،

ه! اې تا اې شبير مګر  اسلام پر دين باندې ستي شوې.و د ور يې کړې ا

جاويده! اې فريده! د اسلام لپاره کومې قربانۍ ورکړې؟ تا د اسلام 

 لپاره څه وکړل؟

اې د دنيا په عيش او عشرت مستو خلکو! اې زړه نازړه خلکو! تاسو 

 به مو الله جل جلاله ته ځواب د اسلام لپاره کومې قربانۍ ورکړې؟ سبا

الله جل جلاله ته به کوم عذر وړاندې کوئ؟ ستاسو پوچ او  څه وي؟

 بې منطقه دليلونه خو دې خويندو درته له خاورو سره خاورې کړل؟

چې د دښمن له ډاره يې د ذلت او بې  -اوس د نړۍ هغوځوانانو ته

ګ او د صليب له بندګانو غيرتي زنده ګي غوره کړې ده له زندان، مر 

ي، د هغو غيرت -سپېڅلې لاره يې پريښې دهد جهاد او مبارزې  وېرېږي

حيادارو، عفيفو او په دين مينو خويندو او همدارنګه د هغو مظلومو 

دې پيغام وړان خويندو، چې د نړيوال جبر او ظلم تر ستم لاندې دي هغه

 شعار دی. هغوی دې خلکو ته څه وايي: کوم چې ددې خويندو

شکنجو او ظلمونو څخه ))موږ هغه چا ته چې د کفارو له زندانونو، 

وېرېږي، ورور نه شو ويلی. هېڅ يوه نجلۍ به چې د مسلمانې مور 

 رشيدې يې رودلې وي، دې ته تياره نه شي چې داسې بې همته ته ورو 

کې سستي وکړي، د جنګ ميدان ته  فريضهووايي. که دوی په خپله 

نو موږ به خپل ټيکري ور واغوندو او د دوی زنګ وهلې  ؛کوز نه شي

سلحې به پورته کړو. د کفارو په مخکې به خپلې سينې سپر کړو. ا

زموږ مينه او اطاعت د مېړنيو لپاره ده. د بې همته او کوڅه ډبو لپاره 

نه ده. که دوی زموږ دابرو او عزت ساتنه نه شي کولی، د قيامت په 

ورځ دې د خدای )ج( د غيرتي بندګانو په کتار کې د درېدو تمه نه 

 کوي. 

م لوڼې که نن چاته ورور وايي هغه به د محمد بن قاسم په څېر د اسلا 

غازي وي چې د قوم د يوې لور په فرياد يې په اوولس کلنۍ کې يو 

هېواد فتحه کړ. هغه به د معتصم بالله په څېر غيرتي ځوان وي، چې د 

مسلمانې خور فرياد ورته ورسېد، لبيک يې ورته ووايه او هغه يې د 

څخه آزاده کړه. د قيامت په ورځ به هره مسلمانه کفارو له منګولو 

مېرمن خپل بې همته مېړه هېر کړي، د خپلې خور په هغه مېړه به فخر 

کوي چې جامې يې د شهادت په وينو رنګ وي. په هغه ورځ به 

مسلمانې ميندې وايي، چې زموږ زامن هغه بې همته او بې زړه نه دي 

ل ټټر وانه خيستل. زموږ زامن چې د غليم د مرميو ګوزارونه يې په خپ

هغه غازيان دي، چې مېړانې او غيرت يې مسلمانې ښځې د نړۍ په 

ټولو ښځو کې سرلوړې کړې. که دوی غواړي چې موږ يې په وياړ 

سره خپل وروڼه وبولو، نو دوی ته ښايي چې پر خپلو چپنو د شهادت 

په  ليمد وينو خاپونه راوړي. موږ ته دې خپل بدنونه را وښيي چې د غ

مرميو سره ټپي وي. موږ به هغوی ته د فتحو ترانې ووايو. پر قبر به 

ګېډۍ ګلونه کېږدو. پر زخمونو به ورته ملهم او پټۍ  -ورته ګېډۍ

 ولګوو. 

او په اخر کې موږ هغه چاته ورور ويلی شو، چې د قربانۍ او سربازۍ 

 ېډګر ته وړاندې شي. زموږ مينه، محبت ،اطاعت ،او موسکاوې يواز 

 او يوازې د مېړنيو او غيرتيانو لپاره دي!!!

دې خويندو وروڼه  د مسلمه امت ځوانانو! آيا دې ته تيار ياست، چې د

شئ؟ دې غيرتي خويندو خو خپل د ورورګلوۍ شرايط درته وړاندې 

کړل. اوس تاسو څه کوئ؟ آيا د مېړنيو په کتار کې درېږئ که د بې 

ې لاره خلاصه ده نن سبا چې ته همتو؟ تاسو ته د قربانۍ، او سرښندن

 دې مظلومو خويندو د بې کسۍ غيرت ونه کړې، بيا به يې کله کوې؟ د

تصور وکړه، د قوم د هغو لوڼو کريږو او فريادونو ته غوږ ونيسه چې 

پاکو لمنو ته يې د وحشي کفارو لاسونه ورغځېدلي دي، آسمان ته په 

جاري ده چې هغه  حيرت او حسرت سره ګوري. او په ژبه يې دا وينا

زموږ د عصمت او ابرو ساتونکي په کومه ولاړل؟ زموږ په غيرتي 

 بچيانو او زړورو وروڼو څه وشول؟

په آزاده نړۍ کې چې پر محکومو ولسونو کوم  د ظلم اورونه بل دي،  

دا اورونه نه مړه کېږي. د دې اور بڅري به تازه کېږي. د دې اور لمبې 

ونو رسېږي. دا واقعات چې موږ درته ذکر به خامخا د ظالمانو تر محل

 (.مشت نمونهء خروار)کړل، دا د نړۍ د ظلمونو داسې مثال دی لکه 

په برما کې ماشومان په اور سوځول کېږي، په سوريه، عراق، 

 او د نړۍ په نورو هند، چين فلسطين، مصر، سوډان،صوماليا، چيچنيا،

بره ناخاسلامي هېوادونو کې چې کوم ظلمونه ترسره کېږي موږ ترې 

 يو او د هغو ټولو د بيانولو طاقت له چا سره نشته.

خو کوم د ظلم اور چې زموږ په ګران هېواد کې بل دی، دا نه مړ کېږي. 

معصوم ماشومان او  1او سياګرد 1دغه اور چې د پنجوايي د زنګاواټ

تور سرې يې سوځولې دي هېڅ کله نه شي مړ کېدای. له دې اورونو 

کېږي. له دې مظلومو وينو به د انتقام جذبه  به د انتقام لمبې پيدا

راپورته کېږي. په دې خاوره کې به داسې غازيان پيدا کېږي چې د 

                                                 
تاريخ هغه وخت پېښه شوه، چې وحشي  ۷۷کال د مارچ مياشتې په  ۶۵۷۶ه په زنګاوات پېښد  -1

ملکي افغانان ښځې  ۷۲دې چاپه واچواله او يرغلګرو د کندهار پنجوايي ولسوالۍ په زنګاوات کلي بان

مېرمنو او  شهيدانو شويو ۷۷او ماشومان يې په شهادت ورسول او وروسته يې د يوې کورنۍ 

 انو ته اور ورته کړ.ماشوم

د پروان په سياګرد ولسوالي د وازغر په دره کې د اشغالګرو  ۷۰کال د جنوري مياشتې په  ۶۵۷۰په  -1

ملکي افغانان د ښځو  ۷۲شوه، چې په نتيجه کې يې ي وملکي خلکو په کورونو سخته بمبار  له خوا د

 شول. نور ټپيان شول او لس کورونه په بمبار کې وران ۶۰او ماشومانو په ګډون شهيدان شول او 

ظلم له غرونو سره به ډغرې وهي. دا جګړه به هغه وخت پای ته رسېږي 

 چې کله د غازيانو او مسلمانانو د وينو اخرني څاڅکي هم وڅڅېږي.

غو وينو ليکل کېږي چې د يو اولس د عظمت تاريخونه تل په ه

تويېدلو ته بې تابه وي کله چې وينې وچې شي اوښکې بيا نه 

پکارېږي. نن چې د حق او باطل تر منځ ستره معرکه روانه ده، د مادي 

نړۍ د سپر طاقت او د ايمان مقابله ده. موږ پر هغه خدای جل جلاله 

ه هغتنه يې پر زرکسانو بريالي کړل. زموږ خدای  ۹۷۹باور لرو چې 

دی چې که مو من ژوندی وي غازي او که مړ شي شهيد به وي. زموږ 

خدای هغه ذات دی چې د قيصر او کسرا مغرور تاجونه يې د سارايي 

عربو په پښو کې وغورځول. موږ د خپل پيغمبر حضرت محمد 

مصطفی صلی الله عليه وسلم د حقې وينا تصديق کوو چې فرمايي  

وْمِ الْقِيَامَةْ( موږ به تر قيامته د ظلم او کفر پر )الَجِْهَاد  مَاضٍ الَِى يَ 

 .خلاف جنګېږو

نړيوالو صليبي او يهودي مستکبرينو چې د اسلامي نړۍ د زوال کوم 

خوبونه ليدل، نن يې د خوبونو تعبير سرچپه را وخوت او دا ارمانونه 

 يې له خاورو سره خاورې شول.

، يې د محمود غزنويکه صليبي يرغلګرو پر هغه خاوره چې پر سينه 

احمدشاه ابدالي، او اکبرخان يادګارونه ليک دي او د غيرتي بچيو  د 

وينو په څاڅکو سره تازه ، سمسوره او آزاده وه ناروا پوځي يرغل وکړ؛ 

خو د دې خاورې غيرتمنو بچيانو يو ځل بيا د پلرونو هغو زنګ وهليو 

کړې  انو ګرمېاسلحو ته لاس کړ، چې څو ځلې يې د دې غليم پر باباګ

 وې.

د دې خاورې فدايي بچيانو د نړۍ په تاريخ کې هغه زرين باب جوړ 

 کړ چې د بدن په غوښو، هډونو، او وينو به ليکل کېږي.

دې اتلانو نړۍ ته د حريت زېری ورکړ. د نړۍ سپر طاقتونه يې را 

څملول. د نړيوالو غرور يې مات کړ. د اسلام جنډه يې هسکه کړه. د 

مو او کړېدلو مسلمانانو زړونه يې يخ کړل. هو: د حقې نړۍ د محکو 

لارې مجاهده! د نړۍ د ټولو مظلومو مسلمانانو د اميد او هيلو سترګې 

ستا په لور کږې دي. په داسې وخت کې د امت وروستۍ ارزو ته يې. 

ته مو د وخت ايوبي يې. ته د نړۍ د مسلمانانو د خوبونو تعبير يې او 

 روستی مورچل يې.ته مو داسلامي امت و 

ستاسو د نېکو ! او خويندو مسلمانانو وروڼو وخوږو او دردمن

 دعاګانو پر هيله!!!!!!!!.

 دينقيب الله احم

 )ننګرهار اسلامي پوهنتون(

۶۳/۷۷/۷۹۳۹ 

 


